
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№125 (24.875) 2025 гъэм жэпуэгъуэм (октябрым) и 16, махуэку И уасэр зы тумэнщТхьэмахуэм щэ къыдокI

КIуэ пэтми IэмалыщIэхэр ди гъащIэм 
нэхъ куууэ къыхохьэ, ар псынщIэ икIи 
тынш къытщащIу. Мы куар-кодыр къэб-
гъэсэбэпу «Адыгэ псалъэм» Iэ щытеб-
дзэ хъунущ дэнэ щIыпIэ ущыIэми: Сбер-
онлайным уохьэри абы тыбогъапсэ. 
АдэкIэ ди газетыр къигъэлъэгъуэнурэ 
кIэщI ды дэу ущигъэгъуэзэнущ икIи 
 къебгъэхьын папщIэ (уи унэм е ппэ-
гъунэгъу пощтым) и лъабжьэм деж уи 
цIэ унэцIэмрэ хэщIапIэмрэ иботхэри, 
уасэр абдежым щыбот. Дыфщогугъ 
адыгэ бзэкIэ къыдэкI газет за къуэм адэ-
кIи и ныбжьэгъу пэжу фыкъэнэну!

ИнтернеткIэ Iэ  тевдзэ

КъБР-м и Iэтащхьэмрэ Правительствэмрэ, Парламентым я пресс-IуэхущIапIэм къызэритамкIэ Урысейм географиемкIэ и 
егъэджакIуэхэм я Хасэмрэ 
Урысей географие зэгу-
хьэныгъэмрэ (РГО) я XXX 
зэIущIэр иджыблагъэ Нал-
шык къалэм щекIуэкIащ. 
КъБР-м Егъэджэныгъэмрэ 
щIэныгъэмкIэ и министер-
ствэм Сабийхэмрэ щIалэ-
гъуалэмрэ я творчествэм-
кIэ и уардэунэм щызэхэта 
зэхуэсым щытепсэлъы-
хьащ иджырей курыт еджа-
пIэм географиер зэры-
щадж щIыкIэм, абы къи-
гъэув Iуэхугъуэхэр нэсу 
ныб  жьыщIэхэм ябгъэдэлъ-
хьа зэрыхъунум, технологи-
ещIэхэр егъэджэныгъэм зэ-
рыхаухуэнэну Iэмалхэм.

ИЛЪЭС щэщIым нэблэ-
гъащ егъэджэныгъэм, щIэ-
ныгъэм, дунейхэгъуазэм, 
щIы уэ псыр хъумэным, 
лъэпкъ щэнхабзэхэр джы-
ным ехьэлIауэ лэжьыгъэ 
щхьэ  пэхэр Урысей геогра-
фие зэгухьэныгъэм зэрыри-
гъэкIуэкIрэ. ЩIэх-щIэхыурэ 
абы къызэригъэпэщ зе кIуэ-
хэм хыхьэр щIэныгъэлIхэмрэ 
лъахэхутэхэмрэ я закъуэ-
къым, атIэ абы ирагъэблагъэ 
зэгухьэныгъэм зыхуигъэу-
выж къалэнхэр къэзыщтэ 
дэт хэнэри: курыт щIэныгъэ 
щрагъэгъуэт IуэхущIапIэм 
щеджэ ныбжьыщIэхэри, 
еджа пIэ нэхъыщхьэхэм щIэс 
студентхэри, IэщIагъэ ры-
лажьэхэри, зыхэпсэукI ду-
нейм и щэхухэр къитIэщIыну 
гукъыдэж зиIэхэри. Апхуэдэ 
лэжьэкIэм и щхьэпэ ин дыдэ 
зэкIыр къыхалъхьа жэрдэ-
мыр зэфIэхыным и закъуэ-
къым, апхуэдэу ар толажьэ 
зэгухьэныгъэм и гуращэхэр 
цIыхухэм зэлъащIыса, я гъа-
щIэм хэпща хъуным.

Урысей географие зэгу хьэ-
ныгъэм географие икIи 
щIыуэпс щIэныгъэмкIэ и къу-
дамэм и жэрдэмкIэ къызэра-
гъэпэща мы зэIущIэр теухуат 
курыт еджапIэхэм щIэс 
 ныбжьыщIэхэр географием 
дегъэхьэхыным и Iэмалхэр 
зэгъэуIуным, еджэныгъэр 
щIэ щыгъуэ зэращIыным, 
щып сэу къэралым хыхьэ 
щIы  налъэхэм я щIыуэпсым 
теухуауэ зэхамыхамрэ зы щы-
мыгъуазэмрэ зэрырагъа-
щIэм хуэдэу, щалъхуа лъа-
хэм и дунейри фIыуэ егъэ-
щIэн зэрыхуейм.

ЗэIущIэм хэтащ Урысей 
геог рафие зэгухьэныгъэм и 
унафэщI гупым и лIыкIуэ-
хэр, Мэзкуу дэт, егъэджа-
кIуэхэр щагъэхьэзыр къэрал 
университетым и егъэджа-
кIуэхэр, Егъэджэныгъэм и 
фIагъыр къэпщытэнымкIэ 
центрым и IэщIагъэлIхэр, 
геог рафиемкIэ урысейпсо 
зэ хьэзэхуэхэм щытекIуа егъэ-
джакIуэ пашэхэр, методист-
хэр. Абыхэм яхэтащ Мэзкуу, 
Омск, Хабаровск, Калинин - 
г рад, Уфа, Нарьян-Мар 
 къалэхэм къикIа егъэджа-
кIуэ хэмрэ унэтIакIуэхэмрэ. 
 Хьэ щIэхэр гуапэу ирагъэб-
лэ гъащ КъБР-м егъэ-
джэныгъэмрэ щIэныгъэмкIэ 
и министр Езауэ Анзоррэ 
Урысей географие зэгу-
хьэныгъэм КъБР-м щиIэ къу-

Урысейм и ФСБ-м и УнафэщI Бортников 
Александр Москва щригъэкIуэкIащ                
КИФЩI-м и щIыналъэхэм терроризмэм, 
лъэпкъхэм яку лъагъумыхъуныгъэ къы-
дэлъхьэным, динкIэ зэпэгъэувыным зыще-
мыгъэуб гъуным теухуа зэIущIэ.

КъБР-м и Iэтащхьэ КIуэкIуэ Казбек хэтащ 
Террорым пэщIэтынымкIэ лъэпкъ комитетым 
и зэхуэсым.

ЗэIущIэм щыхэплъащ терроризмэм, щIэуэ 
къэунэхуа нацизмэм, дин зэмылIэужьы-
гъуэхэр зезыхьэхэр зэщыгъэIеиным Кавказ 
Ищхъэрэ федеральнэ щIыналъэм щыпэ щIэ-
тыным хуэгъэзауэ къагъэсэбэп Iэмалхэм 
 кърикIуэхэм.

Къыхагъэщащ къарузехьэ IэнатIэхэм ира-
гъэкIуэкI профилактикэ лэжьыгъэхэм я фIы-
гъэкIэ, илъэс кIуам елъытауэ, террорым 
пыщIауэ ялэжь щIэпхъаджагъэхэр щIына-

лъэм хуэдитIым щIигъукIэ нэхъ мащIэ зэ-
рыщыхъуар. Апхуэдэуи пащэ дунейпсо тер-
рорист зэгухьэныгъэхэмрэ Украинэм и къулы-
къу хэхахэмрэ я лэжьыгъэхэм, абыхэм щIа лэ-
гъуа лэр гъэжэкъуэнри яхэту, пэщIэтыным.

ГъэзэщIакIуэ органхэм я IэнатIэхэу къэ-
зып щытэ-кIэлъыплъакIуэ лэжьыгъэм епха-
хэм, егъэджэныгъэм, щIалэгъуалэ полити-
кэм, щэнхабзэмрэ спортымрэ пыщIахэм  
къа лэн пыухыкIахэр хуагъэуващ. Щхьэхуэу 
гулъытэ хуащIащ радикализмэр пхагъэкIын 
мурадхэр зиIэхэм ар къаймыгъэхъулIэным и 
чэзум хуэфащэ гулъытэ хуэщIын зэры-
хуейм.

ЩIыналъэхэм Террорым пэщIэтынымкIэ 
щыIэ комиссэхэм пщэрылъ щащIащ я деж 
профилактикэ Iуэхухэр щагъэлъэщыну, Уры-
сейм и адрей щIыпIэхэм абы и лъэныкъуэкIэ 
зыIэрагъэхьа ехъулIэныгъэхэр нэхъ жыджэру 
я лэжьыгъэм хапщэну.

Къэбэрдей-Балъкъэрым гъэсыныпхъэ-
хэмкIэ, энергетикэмкIэ и IуэхущIапIэхэр 
бжьыхьэ-щIымахуэ пIалъэм зэрыхуэ хьэ-
зырым щытепсэлъыхьащ КъБР-м и Парла-
ментым. 

УХУЭНЫГЪЭМКIЭ, псэупIэ-коммунальнэ 
 IэнатIэмрэ гъэсыныпхъэ-энергетикэ Iуэхухэм-
кIэ комитетым къызэригъэпэща зэIущIэм 
 хэтащ КъБР-м и Iэтащхьэмрэ Правитель-
ствэмрэ я лIыкIуэу КъБР-м и Парламентымрэ 
суд IуэхущIапIэхэмрэ щыIэ ДыщэкI Мадинэ, 
депутатхэр, республикэм и министерствэхэм, 
къалэ округхэм я щIыпIэ администрацэхэм я 
лэжьакIуэхэр.

Комитетым и унафэщI Къумал Заурбэч зэIу-
щIэр къыщызэIуихым жиIащ ТЭК-м и Iуэху-
щIапIэхэр бжьыхьэ-щIымахуэ пIалъэм фIыуэ 
зэрылажьэм елъытауэ зэрыщытынур цIы-
хухэм я тыншыгъуэмрэ щIыналъэм и соци-
ально-экономикэ щытыкIэмрэ. 

- Мы зэманым щIымахуэ гъэплъыгъуэм 
щIэгъэхуэбжьауэ зыхуагъэхьэзыр: Iэмэп-
сымэхэр къапщытэ, тIорысэ хъуахэр зэра-
хъуэкI, гъэсыныпхъэхэр ягъэтIылъ. А псор 
иджыпсту зыхуей хуэгъэзапхъэщ, щIыIэр 
къэсмэ, IуэхущIапIэхэм къатемыхьэлъэн па-
пщIэ, - жиIащ Къумалым.

Депутатым къыхигъэщащ а Iуэхур къэрал 
IуэхущIапIэхэми щIыпIэ унафэр зезыхьэ 
 къулыкъущIэхэми зэпымыууэ я нэIэм зэры-
щIэтыр, щIыналъэ комиссэ зэрыщыIэр. 

- Гъэсыныпхъэ-энергетикэ комплексым и 
IуэхущIапIэхэр егъэфIэкIуэнымрэ Iэмэпсымэ 
и лъэныкъуэкIэ ахэр къэгъэщIэрэщIэжыным-
рэ мы зэманым гулъытэ хэха хуащI. КъБР-м и 
Iэтащхьэ КIуэкIуэ Казбек и пщэрылъкIэ, 
 КъБР-м и Правительствэмрэ жылагъуэр 
 хуабэкIэ къызэзыгъэпэщ IэнатIэхэмрэ лэжьы-
гъэшхуэ зэфIагъэкIащ, гъэплъыгъуэр тэмэму 
екIуэкIын папщIэ. Ди комитетым чэнджэщ 
щхьэхуэхэр игъэхьэзыращ хуабэр зыутIыпщ 
Iуэ хущIапIэхэр егъэфIэкIуэным епхауэ, - 
дыщIигъуащ къэпсэлъам.

ЗэIущIэм къыщыпсэлъащ КъБР-м ухуэны-
гъэмрэ псэупIэ-коммунальнэ IуэхущIапIэхэм-
кIэ и министрым и чэнджэщэгъу нэхъыщхьэ 
Бэлагъы Борис, Налшык къалэм и щIыпIэ 
 администрацэм и Iэтащхьэм и япэ къуэдзэ 
Тонконог Анатолий, Прохладнэ къалэм и 
щIыпIэ администрацэм и Iэтащхьэ Кожухов 
Кирилл, Бахъсэн къалэм и щIыпIэ админи-
страцэм и Iэтащхьэм и къуэдзэм и къалэнхэр 
зыгъэзащIэ Къардэн Мартин, ЭкологиемкIэ, 
технологиемрэ атомнэ кIэлъыплъыныгъэмкIэ 
федеральнэ IэнатIэм энергетикэмрэ гидро-
техникэ ухуэныгъэхэмрэ кIэлъыплъынымкIэ      
и къудамэу КъБР-м щыIэм и унафэщI Пега-
нов Сергей сымэ.

Бэлагъы Борис зэрыжиIамкIэ, гъэплъы-
гъуэм хуагъэхьэзыращ фэтэр куэду зэхэт унэ 

2900-м щIигъу. Жьы дыдэ хъуа псы кIуапIэхэр 
Налшык къалэм щызэхъуэкIыным лэжьы-
гъэр къызэрызэтригъэувыIари ягъэзэкIуэ-
жащ. Къэпсэлъам къызэрыхигъэщамкIэ, 
унэхэм хуабэр щратыр махуитхум и кIуэцIкIэ 
ику иту градуси 8-м ищIагъ щыщыIэрщ. Сы-
маджэщхэм, поликлиникэхэм, сабий гъэса-
пIэхэм, жьы хъуахэм я унэм - ягъэбелджыла 
пIалъэм тету хуабэр хуаутIыпщащ. 

Коммунальнэ Iуэхутхьэбзэхэр цIыхухэм тэ-
мэму хузэфIахын папщIэ, къалэ округхэмрэ 
районхэмрэ я щIыпIэ администрацэхэм къы-
зэрагъэпэща аварийно-диспетчер IэнатIэхэр 
махуэми жэщми лэжьэнущ. А Iуэхухэм зэпы-
мыууэ кIэлъоплъ КъБР-м Ухуэныгъэмрэ псэу-
пIэ-коммунальнэ IуэхущIапIэхэмкIэ и минис-
терствэр. 

Тонконог Анатолий къыхигъэщащ Налшык 
къалэм фэтэр куэду зэхэт и унэ 1355-рэ я 
нэIэм зэрыщIэтыр. Абы щыщу 1095-м я Iуэ-
хутхьэбзэхэр къызэрагъэпэщ управляющэ 
компаниехэм, 100-м нэблагъэм ТСЖ, ТСН, 
ЖСК яIэщ, 162-р абыхэм щыпсэухэм я 
унафэм щIэтыжщ. 

Кожухов Кирилл зэрыжиIамкIэ, Прохлад-
нэ къалэм хуабэр езыт IуэхущIапIэу щы що-
лажьэ, управляющэ компаниеу 7-м я нэIэм 
щIэтщ фэтэр куэду зэхэт унэ 200-м щIигъу. 
IуэхущIапIэхэм бжьыхьэ-щIымахуэ пIалъэм 
зыхуагъэхьэзыру ирагъэкIуэкIа лэжьыгъэм 
псоми зэхэту текIуэдащ сом мелуан 12-м 
нэблагъэ. ХуабэкIэ къызэрызэрагъэпэщ 
бжьамий километри 3,5-рэ къащэхуащ, 
жьы хъуауэ метр 500-м ар щызэрахъуэ-
кIащ. 

Къардэн Мартин жиIащ Бахъсэн къалэм 
фэтэр куэду зэхэт уни 143-рэ зэриIэр. 2025 
гъэм лэжьыгъэ зэмылIэужьыгъуэхэм, уна-
щхьэ зэхъуэкIынри яхэту, трагъэкIуэдащ сом 
мелуан 1,5-рэ. Жэпуэгъуэм и 1-м ирихьэлIэу 
ахэр псори гъэплъыгъуэм хьэзыр хуащIащ. 
Къардэныр тепсэлъыхьащ Бахъсэн дэт про-
гимназие №2-м и котельнэм щIэт Iэмэп-
сымэхэр зэрызэрахъуэкIми. А Iуэхухэм щIыпIэ 
бюджетым къыхухагъэкIащ сом мелуани 3. 

Пеганов Сергей къыщыпсалъэм къытеу-
выIащ республикэм хуабэкIэ къызэзыгъэпэщ 
и IуэхущIапIэхэмрэ электроэнергетикэм и лэ-
жьыгъэмрэ епхауэ щыIэ ныкъусаныгъэхэм.

ЗэIущIэм щыжаIахэр къэлъытауэ, КъБР-м и 
Парламентым и комитетым унафэ къищтащ. 
Къумал Заурбэч жиIащ абы къызэрыща-
гъэлъэгъуар республикэм и унэхэмрэ соци-
альнэ мыхьэнэ зиIэ IуэхущIапIэхэмрэ ща-
гъэплъ пIалъэм, мардэхэм, Iэмал иIэххэмэ, 
зэхъуэкIыныгъэ хэлъхьапхъэу. Псалъэм па-
пщIэ, мы зэманым унэхэм хуабэр щратыр ма-
хуитхум и кIуэцIкIэ ику иту градуси 8-м нэмыс 
щIыIагъ иIыгъмэщ, ар градус 12-м  хуа-
 гъэ кIуэныр, махуищым теубыдэныр нэхъ 
яфIэкъабылщ. 

Шынагъуэншагъэр
къызэгъэпэщыным щытопсэлъыхь

ЩIыIэм  зыхуагъэхьэзыр дамэм и унафэщI КIэрашэ 
Аксанэрэ.

Бысымым и псалъэр къэ-
зыщта Езауэ Анзор зэIущIэм 
кърихьэлIахэм фIэхъус гуапэ 
яриха нэужь, къыхигъэщащ 
Iуэхур зытеухуам мыхьэ-
нэшхуэ зэрыритыр.

- Иджырей курыт еджапIэм 
зэхъуэкIыныгъэшхуэхэр зэ-
ры щекIуэкIыр зым и дежкIи 
щэхукъым. А зэхъуэкIыныгъэ-
хэр зытеухуар еджапIэхэр 
къы зэрагъэщIэрэщIэжым, 
ахэр техникэрэ тхылъыщIэкIэ 
къызэрызэрагъэпэщым и  за -
къуэкъым. Псоми долъагъу 
кIуэтэху технологием зэ ры-
зиужьыр, абыхэм егъэ джэ-
ныгъэ IэнатIэми увы пIэшхуэ 
зэрыщаубыдыр. Дэ ди къа-
лэн нэхъыщхьэхэм ящыщщ 
щIэныгъэ-къэ хутэныгъэ лэ-
жьы гъэмрэ егъэ  джэны гъэм-
рэ зэкIэрыдмыгъэху ныр, ди 
щIалэ гъуалэр а дунеитIым я 
лъэ мыжу зэрыщытыр я зэ-
хэщIыкIым хэтпщэныр. Тех-
нологие зэхъуэкIыныгъэхэм 
къытхуагъэув еджэныгъэм 
худиIэ бгъэдыхьэкIэхэм щIэ-
щы гъуэхэр хэтлъхьэныр. 
Есэп-физикэ щIэныгъэм, би-
ологием, химием а псор сыт 
хуэдэ щIыкIэкIэ хэдгъэхьэ-
нуми дощIэ, иджы гумани-
тар щIэныгъэхэми а Iэмал-
хэр зэрыщылажьэ щIыкIэр 
 едгъэфIэкIуэн хуейуэ къалэн 
диIэщ. Си фIэщ мэхъу гео-
графиер курыт еджапIэхэм 
зэрыщедгъэдж щIыкIэм тех-
нологиеми, щIэныгъэми, ме-
тодикэми я зэфIэкIхэр екIуу 
щызэхэухуэнауэ зэры хэтлъ-
хьэнум и хэкIыпIэхэр зэ-
рывубзыхунур. Iуэху махуэ 
ефхьэжьэну си гуапэщ, - 
жиIащ министрым.

Зэхуэсым и лэжьыгъэр 
къызэIуахащ Урысей геогра-
фие зэгухьэныгъэм геогра-
фие икIи щIыуэпс щIэны-
гъэмкIэ и къудамэм и уна-
фэщIым и къуэдзэ Лобжа-

нидзе Александррэ къу да -
мэм и секретарь Травинэ 
Людмилэрэ.

- Хуабжьу гуапэ сщохъу ди 
зэхуэсхэр щыхьэрышхуэм и 
мызакъуэу, щIыналъэхэм 
щедгъэкIуэкIыну Iэмал зэры-
диIэр, абы хэтыну хуейуэ, 
иригъэкIуэкI лэжьыгъэм и 
 гуащIэ хилъхьэну зыфIэфI-
хэр мымащIэу зэрыщыIэр. 
Ди лэжьыгъэм кърихьэлIащ 
фIыуэ зэпэжыжьэ щIына-
лъэхэм я лIыкIуэхэр. Абы 
къе гъэлъагъуэ зэгухьэны-
гъэм зыщищIыж къалэнхэм 
мы хьэнэ щIыпIэхэм зэры щ-
ратыр, зыхуигъэувыж мурад-
хэм я гъэзэщIэкIэ хъунум 
ирипIейтейхэр куэду зэ ры-
щыIэр. Географие щIэ ны-
гъэр гуманитар дунейм 
щыщщ, цIыхухэм я гъащIэ-
ми щIыпIэшхуэ щеубыд. Ды-
щыпсэу къэралым бзэрэ 
динкIэ зэтемыхуэу лъэпкъыбэ 
щопсэу, и щIыуэпсыр къы-
зэрымыкIуэу щхъуэкIэп-
лъыкIэщ, щIым къыщIих 
 хъугъуэфIыгъуэхэр мы-
тIэщIщ. Апхуэдэу щыт пэт-
ми, зы хэгъэгу дызэры щып-
сэум, лъэпкъ зэмыщхь куэ-
дыр махуэ къэс зэхыхьэ-
зэхэкIыу дыкъызэрыгъуэ-
гурыкIуэм ди дунейр зы 
къэухьым иригъэуващ, дызэ-
ры мыщIэнкIэ, дызэлъэ мы-
IэсынкIэ, гъунэгъу зызэхуэд-
мы щIынкIэ Iэмал имыIэу 
щытыкIэ дригъэуващ. Гео-
графие щIэныгъэм иджыр 
дыкъэзыухъуреихь дунеймрэ 
щIыуэпсымрэ я зэхэлъыкIэ 
къудейракъым. Абы щIына-
лъэхэм я тхыдэ-щэнхабзэ 
щхьэхуэныгъэхэмрэ къулея-
гъэмрэ зрегъащIэ. А лъэны-
къуэкIэ укъыбгъэдыхьэмэ, 
гуапэщ Кавказым и курых 
дыдэр зи тIысыпIэ Къэбэр-
дей-Балъкъэрым, ады гэ хэм-
рэ балъкъэрхэмрэ я лъахэм, 
дызэрыщыхьэщIэр, ди къа-
лэнхэмрэ мурадхэмрэ я гъу-

напкъэр зэкIэщIэтхыу тлъа-
гъум теухуауэ къэтхь щап-
хъэхэр дгъэнэхъыбэну Iэмал 
зэрыдиIэр, - жиIащ Лобжани-
дзе Александр.

Абы и псалъэм адэкIэ къы-
щыхигъэщащ географиер 
курыт еджапIэхэм зэрыщра-
гъэдж щIыкIэм къэралым 
егъэджэныгъэмкIэ и къулы-
къущIапIэхэм гулъытэ хэха 
хуащIу зэрыхуежьар.

- Иужьрей илъэсхэм Iэна-
тIэм и зыужьыкIэм егъэджэ-
ныгъэмкIэ къулыкъущIапIэ-
хэр къыкIэлъыплъу хуе-
жьащ. Абы къикIыр, зэры-
гурыIуэгъуэщи, еджэныгъэм 
географием щиубыд увы-
пIэр дяпэкIэ нэхъ IупщI зэра-
щIынурщ, абы и купщIэр 
нэхъ къызэкIуэцIахыу зэры-
щIадзэнурщ. ЩыIэ щытыкIэр 
къэплъытэмэ, дэри длэжьын 
хуейр мащIэкъым. Псом 
япэрауэ, убзыхуауэ щытын 
хуейщ географием къы-
зэщIиубыдэ Iуэхугъуэхэр Iы-
хьэ-IыхьэкIэрэ зэрызэ хуэ-
кIуэр. Зы щIыналъэм гулъы-
тэшхуэ игъуэтрэ, адрейм 
псалъитI-щыкIэ и гугъу пщIы-
рэ ублэкIыу хъунукъым. За-
хуагъэкъым. Абы къыхэкIыу, 
къэралпсо Iыхьэм иIыгъ 
щIыпIэр къанэу, щIыналъэ-
хэм я Iыхьэр нэхъ убгъуауэ 
егъэджын хуейщ. Апхуэдэу, 
дыщыгъуазэщ, хэгъэгу къэс 
и географиемкIэ тхылъ хэр 
зэрагъэхьэзырыр, ахэр 
къэрал къэпщытэныгъэм и 
шыбзэм зэрыщIагъэкIыр. Ар 
зы IуэхуфIщ. ЕтIуанэрауэ, Iэ-
натIэм щылажьэхэм я гу-
къыдэжыр къэтIэтын щхьэ-
кIэ зэпеуэ, зэхьэзэхуэ, щIэн-
Iуатэ зэмылIэужьыгъуэхэр 
къызэдгъэпэщын хуейщ. Ап-
хуэдэу ди зэIущIэм къыщы-
хэслъхьэну сыхуейт геогра-
фиемкIэ егъэджакIуэхэм я 
урысейпсо зэпеуэхэр едгъэ-
кIуэкIмэ зэрысфIэигъуэр, 
дерс нэхъыфIхэр ди зэгухьэ-

ныгъэм и медиаIэмалхэмкIэ 
еджапIэхэм зэбгрыдгъэ кIы-
ныр тэрэзу къызэрыслъытэр, 
- къыхигъэщащ Лобжанидзе 
Александр.

Травинэ Людмилэ щIы-
зэхуэса Iуэхугъуэхэр нэсу зэ-
рызэпкърахынумкIэ, къы-
халъ хьэ жэрдэмхэр зэрызэ-
дащтэфынумкIэ фIэщхъу-
ныгъэ зэриIэр къыхигъэщри, 
лэжьыгъэм адэкIэ къыпащэ-
ну хьэщIэхэр иригъэблэ-
гъащ.

Къызэхуэсахэм гъэщIэ-
гъуэн ящыхъуащ географиер 
курыт еджапIэхэм щегъэ-
джынымкIэ щыIэ иджырей 
Iэ малхэм IэщIагъэлIхэр зэ-
рыб гъэдыхьэр къызыхэщ 
къэп сэлъэныгъэхэр. Ап-
хуэдэу Егъэджэныгъэм и 
фIагъыр къэпщытэнымкIэ 
центрым и лэжьакIуэ Нижа-
ридзе Георгий тепсэлъыхьащ 
географие дерсхэр щызэха-
гъэувэкIэ егъэджакIуэхэр зэ-
рыгъуазэ хъуну Iэмалхэм, 
зэрылажьэ программэхэр зэ-
рызэхаухуэнэну жыпхъэхэм. 
Интеллект IэрыщIыр хэмыту 
иджырей технологиехэр нэ-
гум къыщIэгъэувэгъуейщ. 
Абы къыхэкIыу а интеллект 
IэрыщIыр географие дерс-
хэм къызэрыщыбгъэсэбэп 
хъуну щIыкIэхэм тепсэ-
лъыхьащ Вернандский Вла-
димир и цIэр зезыхьэ, Геохи-
миемрэ аналитикэ химием-
кIэ институтым и щIэныгъэ 
лэжьакIуэ Баранчуков Вла-
димир. Куэдым хьэлэмэт 
 къащыхъуащ Excel икIи 
Python программэхэр къэб-
гъэсэбэпурэ географие щап-
хъэ куэдым статистикэ Iэ-
малхэр зэрепхьэлIэфынум, а 
щIыкIэм тету статистикэ зэ-
гъэпщэныгъэр дерсхэм зэ-
рыхэплъхьэфынум теухуауэ 
Мэзкуу къалэм дэт 91-нэ 
курыт еджапIэм геогра-
фиемкIэ и егъэджакIуэ Сте-
панов Олег жиIахэр.

ЗэIущIэм хэтахэм Iэмал 
яIащ я Iуэху еплъыкIэхэмкIэ 
зэдэгуэшэну, щыIэ егъэ-
джэныгъэ Iэмалхэм я щы-
щIагъэхэмрэ фIагъхэмкIэ яIэ 
гупсысэхэр къулыкъущIэхэм 
я деж нахьэсыну, географи-
ем тещIыхьа еджэныгъэм 
щIэщыгъуэ куэд зэры хэплъ-
хьэфынум и Iуэхур къаIэты-
ну. ЖыпIэнуращи, зэIущIэр 
лъэ  ныкъуэ куэдкIэ щхьэ пэт. 
Абы ди щIыналъэм щыщу 
кърихьэлIа егъэджа кIуэхэм 
къызэрыхагъэщамкIэ, я 
лэжьыгъэм къа щыхуэщ-
хьэпэн куэдым гу лърагъэ-
тащ, егъэджэкIэмрэ методи-
кэ IэмалхэмкIэ гупсысэ зыб-
жанэ къахуигъэу шащ. Ды-
щогугъ зэIущIэм зыхуи гъэ -
увыжа къалэнхэм ящы щу 
щIыналъэм и геог рафиер 
джынымкIэ икIи нэхъ лъагэу 
къэIэтынымкIэ щыIа мура-
дыр ди егъэджакIуэхэм къай-
хъулIэну.

ШУРДЫМ Динэ.

И  мыхьэнэр  нэхъри  зыхащIэу
Егъэджэныгъэ

Я бзэр ирагъащIэ 
АДЫГЕЙ. Илъэси 7 - 8 зи ныбжь 

сабийхэм лъэпкъыбзэр щра-
гъэщIэнущ Адыгейм и къэрал 
университетым Егъэджэныгъэм-
рэ гъэунэхуныгъэмкIэ щыIэ ду-
нейпсо центрым.

УНИВЕРСИТЕТЫМ инджылыз 
филологиемкIэ и кафедрэм и 
унафэщI, профессор, филоло гие 
щIэныгъэхэмкIэ доктор Мэчэр Су-
саннэ зэрыжиIамкIэ, методи-
кэщIэмкIэ зэхагъэува проектыр 
къа гъэсэбэпынущ. Сабийхэр хуа-
гъэ сэнущ адыгеибзэкIэ еджэным, 
псэлъэным, тхэным.

Курсыр ирегъэкIуэкI Экспери-
ментальнэ лингвистикэмкIэ и ла-
бораторием и щIэныгъэ лэжьа-
кIуэ, адыгей филологиемрэ щэн-
хабзэмкIэ факультетым адыгеиб-
зэр щезыгъэдж Унэрокъуэ 
Шам сэт. Ар екIуэкIынущ мы 
илъэсым и жэпуэгъуэм къыщыщIэ-
дзауэ 2026 гъэм и накъыгъэм 
 къриубыдэу.

Тхылъхэм къахохъуэ

КЪЭРЭШЕЙ-ШЭРДЖЭС. Рес-
публикэм и библиотекэ фондым 
2025 гъэр къызэрихьэрэ тхы лъы-
щIэ мини 5-м нэблагъэ къыхэ-
хъуащ. КъШР-м и Iэтащхьэ Тем-
резов Рашид МАХ-м щиIэ кана-
лым къызэрыщигъэлъэгъуамкIэ, 
ахэр къащэхуащ Урысейм и Пре-
зидент Путин Владимир пщэрылъ 
ящищIу зэхагъэува «Щэнхабзэм 
и зыужьыныгъэ» программэм 
ипкъ иткIэ, республикэ бюдже-
тым щыщ ахъшэкIэ. 

ТХЫЛЪХЭР яIэрыхьащ респуб-
ликэм и район библиотекэ псоми. 
Абыхэм ящыщщ художественнэ, 
щIэныгъэ, узэрыгъуазэ, зэреджэ 
литературэхэр, апхуэдэуи зи узын-
шагъэм сэкъат иIэхэм яхуэщIахэр. 
Темрезов Рашид зэрыжиIамкIэ, 
иужь илъэсхэм Къэрэшей-Шэр-
джэсым и библиотекэ фондым 
тхылъ мин 95-м щIигъу къыхэ-
хъуащ.

ЗыплъыхьакIуэхэр 
къыдахьэх

АБХЪАЗ. «Рица» турист мафIэ-
гур дыгъуасэ пщэдджыжьым 
къэсащ Сыхъум и гъущI гъуэгу 
вокзалым. ХьэщIэ 92-м гуапэу 
яIущIащ, щэнхабзэм и лэжьакIуэ-
хэм уэрэдхэмрэ къафэхэмрэ 
ягъэ защIэу, ерыскъыхэр пра-
хьэжьэу.

 
МЭЗКУУРЭ Воронежрэ къыще-

жьэу Урысеймрэ Абхъазымрэ я 
тен джыз ФIыцIэ Iуфэм и хъугъуэ-
фIыгъуэхэр зэгъэлъагъуныр зыхи-
убыдэ, махуиблым тещIыхьа  гъущI 
гъуэгу зекIуэм щыщщ мыр. 

Абхъазым къакIуэ зыплъы-
хьакIуэхэм зрагъэлъагъуфынущ я 
теплъэкIэ удэзыхьэх псыкъелъэ-
хэр, Рицэ гуэлыр, апхуэдэуи Сы-
хъум и хадэхэмрэ Новый Афон-    
рэ. 

«Рица» мафIэгум къызэригъэзэ-
жар и щыхьэтщ Абхъазым кIуэ-
нухэм, абы и дахагъэр зэзыгъэлъа-
гъуну гупыж зыщIхэм къа зэ-
рыхэхъуэм.   

 
УЭРДОКЪУЭ Женя.

Ди къуэш республикэхэм

Дунейм
щыхъыбархэр

Уи  жьэ  зэсэмэ,
уи  нэмыс  мэкъутэ.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI Изэщ.

Мамырыгъэм 
хущIокъу

Беларусь Республикэм 
и Президент Лукашенкэ 
Александр жиIащ украинэ 
зэныкъуэкъур иджыпсту 
къызэтрамыгъэувыIэмэ, 
Украинэр къэралыгъуэу 
зэрыщымыIэжынур.

«АМЕРИКЭМ а къэра-
лым щыIэ щытыкIэр зэтес 
ищIыну хуеймэ, абыкIэ дэ 
зыгуэркIэ дэIэпыкъуэгъу 
дыхъуфыну къилъытэмэ, 
дыхьэзырщ а Iуэхум ды-
хыхьэну. Дэ ди еплъыкIэр 
къэдгъэлъэгъуащ. Мамы-
рыгъэщ дызыхущIэкъур. 
Украинэр зи щхьэ хущыт, 
нэгъуэщIым IэщIэмылъ 
къэралыгъуэу щыIэн 
 хуейщ. Дэ дрителъхьэщ 
 зауэр иджыпсту къэгъэу-
выIэным. АдэкIэ апхуэдэу 
екIуэкIмэ, ар къэралыгъуэ 
щхьэхуэу щыIэжынукъым. 
ЗэрытщIэщи, Украинэм и 
къухьэпIэ щIыналъэхэм нэ 
езыщахэр щыIэщ», - жиIащ 
Лукашенкэ Александр.

Апхуэдэу къыхигъэщащ 
Украинэр щIыналъэ щхьэ-
хуэу къэнэжыным мыхьэ-
нэшхуэ зэрыратыр, ар 
Iуэхугъуэ нэхъыщхьэу къы-
зэралъытэр икIи жиIащ ар 
мамырщIэкъу, нэгъуэ-
щIым и нэIэм щIэмыту, 
шынагъуи къимыхьу щы-
тын зэрыхуейр. «Дэ апхуэдэ 
IуэхукIэщ шэсыпIэ дызэри-
хьэнур, мамырыгъэм дри-
телъхьэщи, абы и лъэны-
къуэкIэ тхузэфIэкI тщIэну 
дыхьэзырщ», - жиIащ Бе-
лоруссием и УнафэщIым.

Жэпуэгъуэм и 16, махуэку

Ерыскъым и дунейпсо 
махуэщ

ЩIакхъуэм и дунейпсо 
махуэщ

Анестезиологым и ду-
нейпсо махуэщ

1991 гъэм Налшык 
щызэхэтащ КъБР-м ис 
лъэпкъхэм я нэхъыжьхэм я 
зэхуэс.

1868 гъэм къалъхуащ 
 Каир щыщ адыгэ тхакIуэ 
цIэрыIуэ, «хьэрып усакIуэ-

хэм я пащтыхьу» къалъытэ 
Щэукъий Ахьмэд.

1917 гъэм къалъхуащ 
тхакIуэ, зэдзэкIакIуэ, фи-
лологие щIэныгъэхэмкIэ 
доктор, КъБКъУ-м и про-
фессору щыта Къардэн 
Бубэ.

1955 гъэм къалъхуащ 
 филологие щIэныгъэхэм-
кIэ доктор, ЩIДАА-м и ака-
демик, КъБР-м щэнхаб-
зэмкIэ щIыхь зиIэ и лэжьа-
кIуэ, литературэдж ТIы-
мыжь Хьэмыщэ.

1961 гъэм къалъхуащ тех-
никэ щIэныгъэхэмкIэ док-
тор, КъБКъУ-м и профес-
сор, ЩIДАА-м и академик, 
КъБР-м и Къэрал сау-
гъэтым и лауреат Шэджы-
хьэщIэ Юрэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. 
Хуабэр махуэм градуси 10 - 
12, жэщым градуси 9 щы-
хъунущ.

Жэпуэгъуэм и 17, мэрем

Къулейсызыгъэр гъэ-
кIуэ дыным и дунейпсо 
махуэщ

1905 гъэм Урысейм и япэ 
Къэрал Думэм и зэхуэс 
екIуэкIащ.

1938 гъэм СССР-м и Со-
вет Нэхъыщхьэм и Прези-
диумым и УнафэкIэ ягъэу-
ващ «Хахуагъэм папщIэ», 
«Зауэм къыщигъэлъэгъуа 
лIыгъэм папщIэ» медал-
хэр.

1961 гъэм Къэрал Крем-
ль Уардэунэр къызэIуахащ.

1943 гъэм къалъхуащ тех-
никэ щIэныгъэхэмкIэ док-
тор, КъШКъУ-м и профес-
сор, ЩIДАА-м и академик 
Тохъутэмыщ Хъызыр.

1952 гъэм къалъхуащ тха-
кIуэ, публицист, ЩIДАА-м и 
академик, КъБР-м щIыхь 
зиIэ и журналист Котляров 
Виктор.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуабэр махуэм градус 13 - 
14, жэщым градуси 8 щы-
хъунущ.

БзэщIэныгъэлI цIэрыIуэ, 
публицист, тхакIуэ, филоло-
гие щIэныгъэхэмкIэ доктор, 
профессор ТIымыжь Хьэ мы-
щэ Тэркъан и къуэр ящыщщ 
бгъэдэлъ зэфIэкI лъагэхэм-
кIэ, щIэныгъэ куурэ акъы-
лыфIагъкIэ зи цIэр жыжьэ Iуа 
ди лъэпкъэгъухэм. Лъэпкъ 
щIэныгъэм и зыужьыныгъэм 
хэлъхьэныгъэ ин хуэзыщIа 
адыгэ еджагъэшхуэхэм хуэ-
фащэ дыдэу халъытэ ТIы-
мыжьыр КъБР-м щэнхабзэм-
кIэ щIыхь зиIэ и лэжьакIуэщ, 
УФ-м и Журналистхэм, Тха-
кIуэхэм я зэгухьэныгъэхэм, 
ЩIэныгъэхэмкIэ Дунейпсо 
Адыгэ академием хэтщ. Нобэ, 
жэпуэгъуэм и 16-м, Хьэмыщэ 
худогъэлъапIэ и илъэс 70 
юбилейр. 

ТIЫМЫЖЬ Хьэмыщэ Тэрч 
щIыналъэм хыхьэ Курп Ипщэ 
(Ислъэмей) къуажэм 1955 гъэм 
къыщалъхуащ. Жылэм дэт 
курыт школыр ехъулIэныгъэкIэ 
къэзыуха щIалэщIэр щIэтIыс-
хьащ Къэбэрдей-Балъкъэр 
къэрал университетым и тхыдэ-
филологие къудамэм. Илъэ-
сищ дэкIри, еджэным щыпи-
щащ Ломоносовым и цIэр зэри-
хьэу Москва дэт къэрал универ-
ситетым журналистикэмкIэ и 
къудамэм. Къэралым и еджа-
пIэ нэхъыщхьэхэм я нэхъыфI-
хэм ящыщ МКъУ-р ТIымыжьым 
фIы дыдэу къиухащ 1979 гъэм. 
ЩIэныгъэфI зэзыгъэгъуэта 
щIалэщIэм къыщыпэплъэрт ар 
еджакIуэ зыгъэкIуа къыщалъ-
хуа и щIыналъэр. Журналист 
щIалэм куэд дэмыкIыу лэжьэн 
щыщIидзащ «Ленин гъуэгу» 
(иджы «Адыгэ псалъэ») рес-
публикэ газетым, япэщIыкIэ 
жэуап зыхь секретарым и къуэ-
дзэу, иужькIэ жэуап зыхь секре-
тару, итIанэ газетым и редактор 
нэхъыщхьэм и къуэдзэу. А къа-
лэнхэр зэригъэзащIэм къыдэ-
кIуэу, Хьэмыщэ и къалэмри 
 игъабзэрт. АдыгэбзэкIэ рес-
публикэм къыщыдэкI газетым 
абы и къалэмыпэм къыпыкIа 
очеркхэр, статьяхэр, нэгъуэщI 
тхыгъэ купщIафIэхэри щIэх-
щIэхыурэ къытехуэу щытащ. 
ЩIэупщIэшхуэ зиIахэм ящы-
щащ ТIымыжьым и «Ислъэмей 
къуажапщэм лыду дыгъэр 
къыщыкъуокI» къэхутэныгъэр. 
Абы Хьэмыщэ къыщигъэлъэ-
гъуэжауэ щытащ къыщалъхуа 
жылэм и тхыдэ гъуэгуанэр, рес-
публикэм хэIущIыIу щищIат 
абы и цIыху цIэрыIуэхэр. Дэф-
тэр хъумапIэхэм щIэлъ тхылъ-
хэр зи тегъэщIапIэ лэжьыгъэр 
щIэныгъэ-къэхутэныгъэ псо 
 хъуат. 

Зыпэрыт IэнатIэм ехъулIэны-
гъэфIхэр щиIэми, лэжьыгъэм 
хуэIэижьми, Хьэмыщэ щIэ-
хъуэпсырт МКъУ-м щыщIэса 
илъэсхэм дэзыхьэхыу щыта 
къэхутэныгъэхэм адэкIи пищэ-
ну. А мурадыр и гъуэгугъэлъа-
гъуэу ТIымыжьым еджэным 
щыпищащ аспирантурэм икIи 
2001 гъэм ирихьэлIэу абы 
хьэзыр ищIащ и япэ щIэныгъэ-
къэхутэныгъэ лэжьыгъэшхуэр. 
«Литература черкесского зару-
бежья: проблемы генезиса и 
национального своеобразия» 
фIэщыгъэр зиIа а диссертацэр 
абы ехъулIэныгъэкIэ пхигъэ-
кIащ икIи «филологие щIэны-
гъэхэмкIэ кандидат» цIэр къы-
фIащащ. 

2003 гъэм ТIымыжьыр 
щIэныгъэ лэжьакIуэ нэхъыжьу 
ирагъэблэгъащ Къэбэрдей- 
Балъкъэрым Гуманитар къэ-
хутэ ныгъэхэмкIэ и институтым. 
ЗэфIэкI лъагэ зэрыбгъэдэлъым 
гу лъатэри, IэщIагъэлIыр мыгу-
вэу ягъэуващ институтым 
Адыгэ филологиемкIэ и къуда-
мэм и унафэщIу. Зи пашэ къу-
дамэм щекIуэкI лэжьыгъэхэр 
къызыхуэтыншэу къызэрызэри-
гъэпэщым къыдэкIуэу, ТIы-
мыжьым еш имыщIэу пищащ и 
къэхутэныгъэ лэжьыгъэ хьэ-
лэмэтхэм. КъыкIэлъыкIуэ илъэ-
сищым къриубыдэу Хьэмыщэ 
еш имыщIэу елэжьащ хамэщI 
щыпсэу ди лъэпкъэгъухэм я ли-
тературэм, абы хэлъ щхьэ-
хуэныгъэхэм, игъуэт зыужьыны-
гъэм ятеухуа къэхутэныгъэхэр 
зэфIихыу. А псоми къарикIуа 
лэжьыгъэ купщIафIэт «Истори-
ческая действительность и эво-
люция художественного созна-
ния писателей адыгского зару-
бежья (сравнительно-типоло-
гический анализ)» фIэщыгъэр 
зиIэу 2006 гъэм утыку ирихьар. 
ТIымыжьым ехъулIэныгъэкIэ 
пхигъэкIащ щIэныгъэ дунейм 
пщIэ щызиIа а диссертацэри 
икIи куэд дэмыкIыу абы 
къыфIащащ «филологие щIэ-
ныгъэхэмкIэ доктор» цIэри. 

Апхуэдэ лэжьыгъэ хьэлэмэт-
хэр, щIэныгъэ, публицистикэ 
статья щхьэхуэхэр, художест-
веннэ тхыгъэхэр, монографи-
ехэр и мащIэкъым ТIымыжь 
Хьэмыщэ. Ахэр дунейм къыто-
хьэ урысыбзэкIи адыгэбзэкIи. 
Куэдым яфIэхьэлэмэтахэм 
ящыщщ «Зи нэхэм уафэхъуэп-
скI къыщIих сулътIан» по-
вестыр, «Хэхэс дуней», «Гъуэ-
гуанэ тхыгъэхэр», «Фэрэдж» 
тхыгъэр, нэгъуэщIхэри. Псори 
зэхэту ТIымыжьым и къа-
лэмыпэм къыпыкIащ щIэныгъэ 
лэжьыгъэу 210-м щIигъу, мо-
нографиехэри, зэреджэ тхылъ-
хэри, къэбэрдей-шэрджэс ли-
тературэмкIэ, Урысей Федера-
цэм щыпсэу лъэпкъхэм я ли-
тературэмкIэ егъэджэныгъэ 
программэхэри хэту. 

УФ-м Егъэджэныгъэмрэ щIэ-

ныгъэмкIэ и министерствэм 
шэщIауэ дэлажьэ щIэныгъэ-
лIыр 2011 - 2013 гъэхэм щытащ а 
IэнатIэм къыщыхалъхьа «Къэ-
бэрдей литературэм совет лъэ-
хъэнэ нэужьым игъуэта зыу-
жьыныгъэм и хабзэхэр» проект 
хьэлэмэтым и унафэщIу. А 
илъэсхэм ТIымыжь Хьэмыщэ 
ирагъэблэгъакIэт Бэрбэч Хьэ-
тIутIэ и цIэр зезыхьэ Къэбэр-
дей-Балъкъэр къэрал универ-
ситетым къэбэрдей-шэрджэсы-
бзэмрэ литературэмкIэ и ка-
федрэм и унафэщIу. Жэ уап -
лыныгъэшхуэ зыпылъ а къу-
лыкъу лъагэри къызыхуэтыншэу 
2024 гъэ пщIондэ ирихьэкIащ 
щIэныгъэлI Iэзэм, лэжьыгъэм и 
къызэгъэпэщакIуэ IэкIуэлъа-
кIуэм. Хьэмыщэ егъэджакIуэ, 
унэтIакIуэ, чэнджэщэгъу зыхуэ-
хъур адыгэбзэ къудамэм 
щеджэ студентхэм, аспирант-
хэм я закъуэтэкъым, атIэ 
унафэщI щыпкъэр куэдкIэ я 
щапхъэт, гъуэгугъэлъагъуэт и 
нэIэм щIэт лэжьакIуэ гупми. 

- ЩIэныгъэ-къэхутакIуэ ин-
сти тутым илъэс зыбжанэкIэ, 
абы иужькIэ университетым 
илъэсипщIым щIигъукIэ сыщы-
дэлэжьащ ТIымыжь Хьэмыщэ. 
КъызэрысцIыху лъандэрэ зэ-
пIэзэрыту, зэхэщIыкI иIэу, и 
лэжьэгъухэм пэжу ябгъэдэту, и 
Iуэху зехьэкIэкIэ пщIэ къи-
лэжьрэ и щIэныгъэкIэ щытхъу 
хуэфащэущ зэрыщытыр, - жеIэ 
университетым къэбэрдей-
шэрджэсыбзэмрэ литерату-
рэмкIэ и кафедрэм мы зэ-
маным и пашэ, филологие 
щIэныгъэхэмкIэ кандидат, до-
цент Къардэн Мусэдин. - И 
IэщIагъэр литературэм нэхъ еп-
хауэ щытми, бзэри зэи и IэщIы-
бу щыткъым, абы и щапхъэу 
псалъэгъэнахуэ зыбжанэм 
хэлэжьыхьащ. Литературэ ка-
федрэр щыщхьэхуэми, бзэмрэ 
литературэмрэ зэхагъэхьэжа 
нэужьи абы и унафэщIу лэ-
жьащ. Хьэмыщэ кафедрэм и 
егъэджакIуэхэр зэриIэтыным, 
абы хуэдэуи студентхэр зэри-
гъэгушхуэным, щIэныгъэм 
зэрыхишэным иужь итащ. 

Мусэдин зэрыжиIэмкIэ, Хьэ-
мыщэ и фIыгъэшхуэ хэлъщ ка-
федрэм илъэс куэдкIэ и 
унафэщIу щыта Урыс Хьэталий 
и фэеплъ аудиторие къызэ-
гъэпэща зэрыхъуам. Иджыпсту 
абы и блынхэм кафедрэм и 
унафэщIу щытахэм я сурэтхэр 
кIэрылъщ, интерактивнэ доска 
ини ректорым и фIыгъэкIэ щIа-
гъэуващ. 

- Адыгэу зыкъэзылъытэж дэт-
хэнэми и къалэн нэхъыщхьэщ 
лъэпкъым и бын пажэхэм я 
IуэхущIафэм зэрыпищэным 
 хущIэкъу зэпыту дунейм те-
тыныр. Апхуэдэ гъащIэ еплъы-
кIэ, щIэныгъэ куу, зэхэщIыкI 
 лъагэ, гурыщIэ къабзэ зиIэ 
адыгэхэм къахэлыдыкIыу мэ-
псэу икIи и гъащIэ гъуэгуанэр 
адэжь щIыналъэмрэ цIыхугъэ 
нэсымрэ щхьэузыхь яхуещI 
лъэпкъ еджагъэшхуэ, журна-
лист, егъэджакIуэ, тхакIуэ икIи 
зэдзэкIакIуэ ТIымыжь Хьэмы-
щэ, - Къардэным и псалъэхэм 
пещэ филологие щIэныгъэхэм-
кIэ кандидат, КъБКъУ-м и до-
цент Бозий Наимэ. - Илъэс 13-м 
щIигъукIэ зи унафэм дыщIэта 
ТIымыжь Хьэмыщэ ди ка-
федрэм къэкIуэным ипэжкIи сэ 
куэдрэ сыIущIэрт. Ар щылажьэ 
Къэбэрдей-Балъкъэр щIэны-
гъэ-къэхутакIуэ институтым 
сту дентхэр практикэ сшэрт. 
Сызэрыдэлэжьа илъэсхэм 
къриу быдэу абы куэдым сы-
хуигъэсащ, гу лъызигъэтащ, 
статья зыкъоми, студентхэр 
зэреджэн тхылъ куэди зэдэтт-
хащ. ЛэжьыгъэщIэхэм дытри-
гъэгушхуэу, дамэ къыттри-
гъакIэу, сыт хуэдэ IуэхукIэ 
зыхуэдгъазэми, лъэкIымкIэ 
щIэ гъэкъуэн къытхуэхъу пашэу 
диIащ Хьэмыщэ. 

Нэхъыжьым пщIэ хуищIыфу, 
нэхъыщIэр игъэгушхуэрэ 
 гъуэгу захуэм хуиунэтIу Хьэ-
мыщэ дунейм зэрытетыр къы-
хегъэщ Наимэ и псалъэхэм. Ар 
ирогушхуэ къыдэлажьэхэм я 
ныбжьэгъуфIу, иригъаджэхэм 

я чэнджэщэгъуу, щхьэщыжа-
кIуэу щыта ТIымыжьым зэры-
дэлэжьам. 

- Зы жылэ дыщыщми, ТIы-
мыжь Хьэмыщэ и цIэр сщIэуэ, 
и лэжьыгъэхэм сыщыгъуазэу, 
ауэ гъунэгъуу сымыцIыхуурэ 
къекIуэкIащ куэдрэ. Кафедрэ 
лэжьыгъэм дызэхуишэри, 
илъэс 14-м нэскIэ Хьэмыщэ си 
унафэщIу дызэлэжьащ. ЦIыху 
гъащIэм щыщу апхуэдиз зэ-
маныр мащIэкъым узэрыцIы-
хуну, - жеIэ филологие щIэны-
гъэхэмкIэ кандидат, КъБКъУ-м 
и доцент Езауэ Мадинэ. - Илъэс 
85-м щIигъуауэ щыIэ адыгэ ка-
федрэм, дауи, лэжьыгъэш-
хуэхэр къыщекIуэкIащ, адыгэ 
дунейм зи цIэр фIыкIэ щыIуа 
куэди щылэжьащ. ТIымыжь 
Хьэмыщэ ящыщщ кафедрэм и 
тхыдэм лъэужь дахэ, екIу 
къыщызыгъэнэфахэм. Япэра-
уэ, ТIымыжьым дыхуигъэсащ 
ди кафедрэм къыщIыхьэ-щIэкI 
дэфтэрхэр къызыхуэтыншэу 
гъэхьэзырын зэрыхуейм. Ар 
мыхьэнэшхуэ зиIэ лэжьыгъэщ. 
Апхуэдэу Хьэмыщэ хуабжьу 
елэжьащ лъэпкъ тхыдэр, адыгэ 
хабзэр щIэблэм щабэу, лъа-
гъуныгъэ хэлъу ябгъэдэлъ-
хьэным. Ди цIэр фIыкIэ игъэIу-
ну хуейти, зымащIэ фIэкIа 
къыдэмыхъулIами, щытхъу 
пса лъэ куэдкIэ къытхуэупсэрт, 
а ехъулIэныгъэм и хъыбарыр 
университет газетым, сайтым 
къыщигъэлъагъуэрт. 

Хьэмыщэ илъэс 70 зэрыри-
къумкIэ гуапэу йохъуэхъу и 
лэжьэгъуу щытахэр, ноби ныб-
жьэгъу пэжу иIэхэр. И лъэ 
щIэкIыу, и бынхэм, и къуэ-
рылъхухэм я гуфIэгъуэ куэд 
илъагъуу, иджыри къэс зы-
хунэмыса лэжьыгъэщIэхэр зэ-
фIихыу, и зэфIэкIми и ехъу-
лIэныгъэхэми хэхъуэ зэпыту 
иджыри илъэс куэдкIэ узыншэу 
лэжьэну хуоупсэ. 

И нэIэм щIэту илъэс куэдкIэ 
игъэлэжьа а гупым нобэ яIэ 
зэхэтыкIэ екIур зыкъомкIэ 
Хьэмыщэ зэрифIыгъэм сэри 
мызэ-мытIэу гу лъыстащ, Экза-
менхэмкIэ, диплом, магистр 
лэжьыгъэхэр пхыгъэкIынымкIэ 
къэрал комиссэм (ГЭК) сыхэту 
кафедрэм сащыдэлажьэм. Ар 
зи нэхъыжьу лажьэ гупыр зэ-
гурыIуэрэ зэдэIуэжрэ, пщIэрэ 
нэмысрэ зэрылъ зы уна-
гъуэшхуэм хуэдэт. Нэрылъагъ-
ут Хьэмыщэ дэтхэнэ зы лэжьа-
кIуэми и узыншагъэкIэ, и уна-
гъуэкIэ абы и гулъытэ зэрыщы-
мыщIэр. А хабзэ дахэр ноби 
щынэхъыщхьэщ а IэнатIэм. 

ИпэжыпэкIэ, лэжьыгъэшхуэ и 
щIыбагъ къыдэлъщ лъэпкъ 
щIэныгъэлI Iэзэм, къэхутакIуэ 
емызэшым. Апхуэдэ зэфIэкI 
лъагэхэм папщIэ ТIымыжь 
Хьэмыщэ къыхуагъэфэщащ 
къэрал, жылагъуэ IэнатIэ 
зэмылIэужьыгъуэхэм къабгъэ-
дэкIа щытхъу, фIыщIэ тхылъ-
хэр, дамыгъэ лъапIэхэр. Ап-
хуэдэхэщ Урысейм щIэныгъэ-
хэмкIэ и академием (РАН), 
 КъБР-м и Парламентым, 
 ЩIДАА-м, Дунейпсо Арткоми-
тетым, КъБКъУ-м, УФ-м и 
ТхакIуэхэм я зэгухьэныгъэм 
 къратахэр, нэгъуэщIхэри. А гу-
лъытэ лъагэ псори ТIымыжь 
Хьэмыщэ хуэфащэ дыдэщ. 
Абыхэм ящыщ дэтхэнэри 
къыпэкIуащ абы бгъэдэлъ 
щIэныгъэ куум, зэхэщIыкI лъа-
гэм, цIыхугъэ нэсым. 

ТIымыжь Хьэмыщэ нобэ, 
къыщалъхуа махуэм, псалъэ 
дахэ куэд къыхуэзыгъэфа-
щэхэм дахоувэ дэри, абы 
лэжьэн щыщIидза «Адыгэ пса-
лъэ» газетым и редакцэм и 
IэщIагъэлIхэр. И унагъуэм 
исхэм, благъэхэм, Iыхьлыхэм, 
ныбжьэгъухэм я хъуэхъухэм 
пытщэу, дохъуэхъу ди ныб-
жьэгъуфIым, нэхъыжьыфIым 
и  махуэшхуэмкIэ. Узыншэу, и 
пщIэм рэ и нэмысымрэ лъагэу, 
и щхьэгъусэмрэ езымрэ зэ-
кIэрымыхуу, я бынхэм я на-
сыпым хэплъэу куэдрэ Тхьэм 
игъэпсэу. 

ЖЫЛАСЭ  Маритэ,
КъБР-м щIыхь зиIэ

и журналист.

ДифI  догъэлъапIэ

Зи зэфIэкIыр ин, зи цIыхугъэр лъагэ
КъБР-м Бжыгъэхэр зи 

 лъабжьэ зыужьыныгъэм-
кIэ, связымрэ цIыхубэ ком-
муникацэхэмкIэ и минис-
терствэм щекIуэкIащ нар-
команием хъыбарегъащIэ 
IэмалхэмкIэ узэрыпэ щIэ-
ты ным теухуа семинар. Абы 
хэтащ министрым и  къуэдзэ 
Гилиев Мурат,  КъБР-м Пси-
хиатриемрэ наркологием-
кIэ и респуб ли кэ клиникэ 
центрым и приемнэ къуда-
мэм и уна фэщI Хъущт 
Хьэсэн,  КъБР-м къалэн куэд 
щы зэфIах и центрым и Iэ-
щIагъэлI ЛIыхъурей Заур 
сымэ.

- НОБЭРЕЙ семинарым зи 
гугъу щытщIыну Iуэхур жы-
лагъуэмкIи къэралымкIи 
мыхьэнэшхуэ зиIэщ, - жиIащ 
зэIущIэр къыщызэIуихым Ги-
лиев Мурат. - Ди зэманым и 
насыпыншагъэ нэхъ ин ды-
дэ хэм икIи шынагъуэхэм 
ящыщщ ар. Наркотикыр Iэ-
пэгъу зыщIа цIыхур и щхьэ и 
закъуэкъым зэран зыхуэ-
хъужыр, атIэ ар къэзыухъу-
реихь жылагъуэри щытыкIэ 
гугъу ирегъэувэ. Журналист-
хэм ядедгъэкIуэкI мыпхуэдэ 
зэхыхьэхэм мыхьэнэшхуэ 
яIэщ наркотикым къыпкъ-
рыкI мыхъумыщIагъэ псори 
хъыбарегъащIэ IэмалхэмкIэ 
цIыхухэм я деж нэхьэса 
 хъунымкIэ.

Хъущт Хьэсэн журналист-
хэм фIыщIэ яхуищIащ нар-
команиер зищIысым, абы 
узыхуишэнкIэ хъунум теу-
хуауэ ирагъэкIуэкI лэжьы-
гъэм папщIэ. Абы къыхигъэ-
щащ наркоманиер нобэрей 
жылагъуэр зыIууэ гугъуехь 
нэхъ шынагъуэ дыдэхэм 
зэращыщыр, апхуэдэуи и  
 гугъу ищIащ ди лъэпкъ 
гупсысэкIэ зиIэ цIыхухэр а 
щхъухь Iейр щытепщэ ду-
нейм хэша зэрыхъум, абы 

иужькIэ ахэр къызэрыхутэ 
щытыкIэм. ЛIыхъурей Заур 
тепсэлъыхьащ фильмыр 
техыным лъабжьэ хуэхъуам, 
а лэжьыгъэм зэрызыхуагъэ-
хьэзырам, класс нэхъыжь-
хэм щеджэхэм, колледжхэм 
щIэс щIалэгъуалэм я деж 
абы и купщIэр нэхьэсыным 
мыхьэнэшхуэ зэриIэм.

АдэкIэ журналистхэм я 
 пащхьэ кърахьащ Хъущт 
Хьэ сэнрэ ЛIыхъурей Зауррэ 
ягъэхьэзыра, «Наркоманым 
и къекIуэкIыкIар» («Испо-
ведь наркомана») докумен-
тальнэ фильмыр. Абы и 
«лIыхъужь» нэхъыщхьэр 
илъэс куэдкIэ наркотикыр 
зэзы хьэлIа, ди щIыпIэм 
щыпсэу цIыхухъущ, абы и 
теп лъэр гъэпщкIуауэ, и ма-
къыр зэ хъуэкIауэ и хъы-
барыр къе Iуэтэж. УпщIэ-жэ-
уап жыпхъэм иту фильмыр 

гъэпсауэ аращи, «лIыхъужь-
ри» доху тырри къэзыгъэпса-
лъэр ЛIыхъурей Заурщ.

-  Фильмыр гъэхьэзыры-
ным гугъу дыдехьащ икIи 
зэма нышхуэ тедгъэкIуэдащ. 
Дэ къэдгъэлъэгъуэну дызы-
хуей псори щхьэусыгъуэ 
зэхуэмы дэхэм къыхэкIыу 
абы тхухэгъэхьакъым, ауэ 
нэхъыщ хьэр къэтIуэтэфауэ 
къысщохъу. Фильмым хэт 
щIалэр психическэ щытыкIэ 
хьэлъэ итащ, псом нэхърэ 
нэхъ гугъур а узыр къы зэ-
рефыкIыр, ар а щхъухьым 
быдэу зы рызыIэпишар и 
фIэщ зэрытхуэмыщIырт. 
 Гугъу дыдехьами, мызы-
гъуэгу кIэ абы сэбэп дыхуэ-
хъуфащ, илъэситхум щIи-
гъуауэ абы наркотик зри-
хьэлIэжыркъым, - жиIащ 
 Хъущт Хьэсэн.

Документальнэ фильмыр 

Iыхьищу зэпыудащ. Япэр 
 теухуащ наркотикым узын-
шагъэр зэрызэтрикъутэм, 
етIуа  нэм къыщыIуэтащ ар 
зэ зыхьэлIэм унагъуэм, къэ-
зыухъуреихьхэм яхуиIэ пы-
щIэныгъэр къызэ рытIас хъэм, 
ещанэм къыщыгъэ лъэ гъуащ 
къэрал хабзэм ипкъ иткIэ 
узыIууэ гугъуехь хэр.

Фильмым къыщагъэпса-
лъэм зэрыжиIэжымкIэ, нар-
котикыр абы зрихьэлIэн 
щIидзащ илъэс 18 ныбжьым 
щегъэжьауэ икIи сытым де-
жи и фIэщ хъурт езыр щы-
хуей дыдэм ар хыфIи-
дзэжыфыну. Абы и гугъу 
ищIыжащ и акъылыр нарко-
тикым щигъэутхъуа щыты-
кIэм иту мызэ-мытIэу 
псэзэпылъхьэпIэ къызэриху-
тар, фэбжь хьэлъэхэр зэри-
гъуэтар. Тепсэлъыхьыжащ и 
унагъуэр зыхигъэта гузэвэ-

гъуэм, благъэ-Iыхьлыхэм 
къыхуаIэ хъуа щытыкIэм, 
щхьэхуэу къытеувыIащ нар-
котикым узыхуишэ мы хъу-
мыщIагъэ куэдым. Псалъэм 
папщIэ, пцIы упсыным, 
 дыгъуэным, щIыхуэ къэщ -
тэ ным, нэгъуэщIхэми. 
«Иджып сту щIалэгъуалэм я 
деж щызэбграгъэкI синтети-
кэ наркотикхэр хьэлъэщ, 
зэуэ цIыхум и лъэр щIэхуным 
хуэщIауэ ягъэхьэзыр ахэр, зэ 
зэхьэлIэгъуэ фIэкIа ухуей-
къым ар щхьэ куцIми Iэпкъ-
лъэпкъми куууэ зыщIа-
шэным, абы иужькIэ щхьэ-
хуимыту къэплъыхъуэу 
уохъу», - жеIэ абы.

ЦIыхухъум жиIащ гъащIэ 
тэмэмым къыхэшэжа зэры-
хъуар абы зи щIыбагъ 
къыхуэзымыгъэза, зыхэта гу-
зэвэгъуэ, хьэзаб псори къы-
дэзыгъэщIа и унагъуэм куэд-
кIэ зэрафIыщIэр, и узынша-
гъэр зэтеувэжынымкIэ егъэ-
леяуэ къелIэлIа  доху тыр хэм-
 рэ психолог хэмрэ лэжьы-
гъэшхуэ зэрагъэзэщIар. «Сэ 
нобэ а щхъу хьыр щIызэс-
хьэлIэн щхьэу сыгъуэ сиIэ-
къым, наркотикыр къыщыз-
гъэсэбэпым си щхьэми лей 
зэресхыжар, си хъуреягъми 
зэран сазэры хуэхъуар къы зэ-
рызгурыIуэжам а Iуэху мы-
щхьэпэм пэIэщIэ сещI, - жеIэ 
цIыху хъум. - Сэ згъэунэхуащ 
абы узы хуишэр, а блэкIам 
сы щIыхуехъуэпсэкIыжыни 
хэлъ къым».

Фильмыр иуха нэужь ар 
зыгъэхьэзырахэм журна-
листхэм я упщIэхэм жэуап 
иратащ.

ЩХЬЭЩЭМЫЩI  Изэ.

Щхьэпагъышхуэ зиIэ фильм

Иджыблагъэ дэ дыщы-
Iащ Къущхьэхъу хъупIэ-
хэм хабжэ Хьэмащэ 
щIыпIэм и хэщIапIэ нэ-
хъыщхьэмрэ абы къе-
гъэщIылIа Iэбгъэ зыб-
жанэмрэ. Дэ упщIэ зыб-
жанэкIэ зы хуэдгъэзащ 
республикэм и бгыщхьэ 
тафэхэм ис Iэщыхъуэ -
хэм я узыншагъэм кIэ-
лъыплъ дохутырхэм 
ящыщ Хъуп сырджэн Ар-
тур. 

- Илъэс дапщэ хъуауэ 
ущылажьэрэ мы 
щIыпIэм, Артур? 

- 1996 гъэ лъандэрэ 
сыщыIэщ.

- А илъэс бжыгъэм 
 къриубыдэу фи Iуэху-
щIафэхэм сыт и лъэ-
ныкъуэкIэ зихъуэжауэ 
къэ плъытэрэ?

- Мы IэнатIэм пэрыт псо-
ми тхужыIэнущ хущхъуэ-
кIи машинэкIи ирикъуу 
дыкъызэрызэрагъэпэ-
щыр. «Фи лэжьыгъэм сыт 
зэхъуэкIыныгъэу хэфлъа-
гъуэр?» жыпIэмэ, нэхъа-
пэхэм дыкъэзыгъакIуэуи 
дызыпыщIауэ щытар и 
 Бахъсэн щыIэ сымаджэщ 
нэхъыщхьэрат. Зеикъуэ 
къуажэм, дэт сымаджэ-
щым район мыхьэнэ иIэ 
хъуа нэужь, аращ дызра-
тыжар. Къапщтэмэ, ар 
мыбде жым щылажьэхэм-

кIи  нэхъ гъунэгъущ. 
- Мыбдежым сыт фы-

щипщэрылъ?
- Штабым тесхэм, абы и 

гъунэгъуу щылажьэхэм 
узыншагъэ и лъэныкъуэ-
кIэ дерт гуэр яIэ хъумэ, 
япэу защIэзыгъэкъуэн 
 хуейуэ зи къалэныр дэ-
ращ.

- ЗэрыжыпIэмкIэ, Iэ-
щы хъуэхэм къищынэ-
мыщIа, мы щIыпIэм къи-
хьэ зы плъыхьакIуэхэми, 
хуей хъумэ, ядэIэпыкъу-
ри фэращ.

- АтIэ, туристхэм ящыщу 
мыбдежым къыщыувыIа-
хэм е телефонкIэ зыкъыт-
хуэзыгъэзахэм защIэд-
гъэкъуэныр ди къалэнщ. 

- ТелефонкIэ дауэ зы-
къыфхуагъазэрэ мы 
къуа кIэбгыкIэм?

- Илъэс зыбжанэ хъуащ 
Интернет зэрыдиIэрэ. Абы 
и IункIыбзэIухыр (паро-
лыр) Iэщыхъуи туристи 
блэкI пэтрэ ар зэзыгъа-
щIэм къахуэгъэсэбэпы-
нущ. 

- Фи еIэзэкIэм кIэщIу и 
гугъу къытхуэщIыт, Ар-
тур. 

- КIуэрыкIуэм тету я 
 Iэпкълъэпкъым дерт гуэр 
ирагъэгъуэтмэ, дазэры-
хуеIэ зэн хущхъуэгъуэ къа-
худолъыхъуэ. И лажьэм 
елъытауэ, е мастэ хыдолъ-
хьэ, е таблеткэхэр ядот. 

Мыбдежым япэу къихьэ-
хэм я щхьэр щыуназэ 
 къохъу, зыхуамыгъэхьэзы-
рауэ къилъадэмэ. Зыхуэ-
мысакъыжхэм я Iэ е я лъа-
къуэ удын щрагъэгъуэти 
дрохьэлIэ. Апхуэ дэхэм я 
уIэгъэр догъэкъабзэ, хущ-
хъуэ щыдохуэри допхэж. 
ЖыпIэнурамэ, зыкъыт-
хуэзыгъэза дэтхэнэми гу-
лъытэ худощI. 

- Зэрагъэхъыбарым-
кIэ, иужь зэманым мы-
быкIи туристхэр куэду 
къокIуэ. Сыт жыпIэн абы 
теухуауэ?

- Пэжщ. Псалъэм пап-
щIэ, мес мо машинэ 
 лъахъшэмкIэ зы гуп цIыкIу 
нышэдибэ къыдэкIщ, ар 
къагъанэщ, зи лъащIэр 
нэхъ лъагэм итIысхьэхэри, 
Къэнжал и щыгумкIэ дэ-
кIуеящ.

- Хэт ахэр абы нэзы-
шэсыр?

- Нэхъ пасэу зэпсэлъа 
гуэрым. КъыздикIар 
сщIэр  къым, ауэ УАЗ ма-
шинэ къыIухьэри, абы ди-
шащ.

- ДэкIуей псори а махуэ 
дыдэм къехыжрэ, хьэ-
мэрэ жэщ къыщыни 
 къэхъурэ?

- Чэтэн унэ цIыкIу къыз-
дэзыщтахэр, языныкъуэ-
хэм деж, жэщ къыщыни 
къохъу. Зыгъэпсэхугъуэ 
махуэхэм ирезыгъэхьэлIэ-
ну зыфIэигъуэхэр мэрем 
пщыхьэщхьэм къыдокIу-
ейхэр. 

- Дэнэ ахэр нэхъ къыз-
дикIыу гу ялъыптэр, Ар-
тур?

- Дэни. Санкт-Петербур-
ги, Москваи, Урысей пха-
щIэм нэс къикIхэри яхэтщ. 
Иужьрей илъэсхэм ды-
дейхэми (республикэм 
щы псэухэми) къэкIуэн 
 нэхъ щIадзащ. Къэнжал и 
щыгум йохьэри, нэхъ щIы-
пIэ дахэхэм я нэгу зыщра-
гъэужь. 

- ИнтернеткIэ зэрыщIэ-
зэрыгъуэт къыщIэкIынщ 
туристхэр.

- Къызэрыхэдгъэщащи, 
мыбдежми илъэс зыб-
жанэ хъуауэ, вай-фай (Wi-
Fi) щIыкIэм тету, Интернет 
щыдиIэ хъуащи, ари къа-
гъэсэбэп. АбыкIэ ирызоп-
салъэ, здэщыIэр я ныб-
жьэгъухэм ирагъэлъагъу. 
Абы къыхэкIыуи, дызэрыс 
щIыпIэхэр нэхъри нэхъ 
цIэрыIуэ хъуащ...

Тхыгъэри сурэтри
КЪУМАХУЭ Аслъэн

ейщ.

Къущхьэхъу

Iэщыхъуэхэм
я узыншагъэм

кIэлъоплъ

Къэбэрдей-Балъкъэр Республикэм 
Бжыгъэхэр зи лъабжьэ зыужьыныгъэм-
кIэ, связымрэ цIыхубэ зэпыщIэныгъэхэм-
кIэ и министерствэм, «КъБР-Медиа» 
къэрал кIэзонэ IуэхущIапIэм, КъБР-м и 
Журналистхэм я зэгухьэныгъэм,  «Къэ-
бэрдей-Балъкъэр» ВГТРК-м, «Кабарди-
но-Балкарская правда», «Адыгэ пса-
лъэ», «Заман», «Советская молодежь», 
«Горянка» газетхэм, «Литературная Ка-
бардино-Балкария», «Iуащхьэмахуэ», 
«Минги Тау», «Солнышко», «Нур», «Нюр» 
журналхэм, «Къэбэрдей-Балъкъэр» 
ВТК-м, «Къэбэрдей-Балъкъэр» респуб-
ликэ хъыбарегъащIэ агентствэм, «Эльб-
рус» тхылъ тедзапIэм я лэжьакIуэхэр 
 «Заман» газетым и унафэщI-редактор 
Жангуразовэ Нажабат Абдурэхьмэн и 
пхъум хуогузавэ абы и къуэ Калабеков 
Алим Магомед и къуэр дунейм зэрехы-
жам къыхэкIыу.



«Махуэку»  къыдэкIыгъуэр  зыгъэхьэзырар  
ЧЭРИМ  Марианнэщ.

Егъэджэныгъэ

Адыгэ тхыдэдж цIэрыIуэ Нало Евгение Жа-
мырзэ и пхъур илъэси 105-рэ ирикъунущ 
дызэрыт илъэсым. ЕгъэджакIуэ, щIэныгъэ-
рылажьэ къызэрымыкIуэу зэры щы там 
нэмыщI, лъэпкъым игу къыщихьэжа, хуиту и 
щхьэм тепсэлъыхьыжын щыщIидза 90 гъэхэм 
зи макъыр зэхезыгъэхыфа закъуэтIакъуэхэм 
ящыщщ Нало Женэ. Аращ ар дунейм къы-
щытехьа дыгъэгъазэм и 24-м дыпэмыплъэу, и 
цIэр къитIуэныр, езым и бзэ шэрыуэмкIэ 
 къиIуэтэжа и гъащIэ гъуэгум щыщ пычы-
гъуэхэм, и щIэныгъэмкIэ къихута адыгэм и 
блэкIам дриплъэжыныр игъуэу къыщIэт лъы-
тар. 

«ЦIЫХУ узыщI щIэныгъэ» - апхуэдэ фIэщы-
гъэщ иритар и егъэджакIуэм и гукъэкIыжхэр, 
абы хужаIахэр, псэуху ишэча бэлыхьхэр гъуджэм 
ещхьу къызэрыщ дэфтэрхэр щыз эхуихьэсыжа 
тхылъым Мэрзей Аслъэнбэч. 2018 гъэм къыдэкIа 
а тхылъыр напэкIуэцI 700-м щIегъу, «сыкъе-
джащ» жыпIа нэужькIи, щIэрыщIэу къыщIумы-
дзэжу мыхъуу. КъызэрыщIэкIымкIэ, тхылъым и 
япэ Iыхьэр а зэманым  Евгение и студенту щыта 
Мэрзей (Къэзанш) Нателлэ кассетэм иригъэтх-
ри, иужькIэ къритхыкIыжащ. КъыдэкIыгъуэр 
 тедзэным хуэзыгъэхьэзыра Аслъэнбэч абы и 
пэублэри  итхащ, егъэджакIуэм и гъащIэ Iыхьэ 
езыр зытемыпсэлъыхьыфахэм епха интервью 
зыбжанэ благъэхэмрэ цIыхугъэхэмрэ къаIихащ. 
А псори зэбгъэуIумэ, роман зыбгъупщI къы-
зыхэкIын гъуэгуанэ гугъу къэзыкIуа бзылъхугъэм 
и цIыху щIыкIэри, и псэлъэкIэри, и теплъэри, и 
цIыху хэтыкIэри нэгум IупщIу къыщIоувэ. 

  Пэжыр жыпIэмэ, тыншу узэджэ тхылъкъым 
«ЦIыху узыщI щIэныгъэр», ауэ и фIэщу гъащIэм 
хэт, къызыхэкIа лъэп къыр, щыпсэу къэралыр, 
нобэмрэ пщэдеймрэ къызы фIэIуэху цIыхум деж-
кIэ гу къабзэкIэ къэIуэтэжа мыпхуэдэ гъэунэху-
гъуэхэр лъапIэ дыдэщ. Адыгэбзэри урысыбзэри 
зэрызэхэухуэнам къыхэкIыу, зи гукъэкIыжхэм 
«къуэлэн» фIэзыщIа Евгение илъэси 5-мрэ 85-
мрэ я зэхуакум икIуа  гъуэгуанэр абрэмывэм хуэ-
дэу къэIэтыгъуейщ. «ФIыр нэхъыбэщ» зэрыжы-
тIэ къудейм фIыр тригъакIуэркъым, ди жагъуэ 
зэрыхъу щи. ЦIыхум къыдалъху къабзагъэри щIэ-
гъэкъуэн лъэщ хуэныкъуэщ. Апхуэдэ дэIэпы-
къуэгъу пхуохъу цIыху Iущым и Iуэху еплъыкIэмрэ 
бэлыхь мыухыжым къыхиха дерсхэмрэ. Аращ 
иджырей и юбилейм ирихьэлIэу, езы Женэ и пса-
лъэ къэтхьыныр, и гукъэкIыжхэр адыгэбзэ зэ-
фэзэщым идгъэзэгъэныр хэкIыпIэхэм я нэхъы-
фIу къы щIэтлъытар. Гушхуэ зыкIуэцIылъа а 
бзылъхугъэр къы зэрытхуэцIыхуну Iэмалхэм я 
 нэхъыфIыр арагъэнщ.

Нало Евгение и сабиигъуэм
епха и гукъэкIыжхэр

Сэ сыкъыщалъхуар 1920 гъэрщ. Къэбэрдей-
Балъкъэ рым, Аруан районым хыхьэ Хьэтуей 
 къуажэм зыхуей зыгъуэту дэс Нало Жамырзэ 
 Къубатий и къуэм и унагъуэм. Дыунагъуэшхуэт: 
къуитIрэ пхъуитхурэ драIэт ди адэ-анэм. Си 
шыпхъу  нэхъыщIэр цIыкIу дыдэу дунейм зэре-
хыжар сощIэж. Сэри сыцIыкIут абы щыгъуэм, 
сыгъ хъунрэ мыхъунрэ сымыщIэу. 

Сабиигъуэ… Сытым деж щиухыр а ныбжьыр? 
СщIэркъым. Гугъусыгъуу зэхэтщ си гукъэкIыжхэр. 
Сабиигъуэ пасэр! Абы щыгъуэ хуэдэу насыпыфIэу 
сыщыщыта зэи къысхуихуа гъэнкъым. Адэ-анэ-
кIэ сехъулIат сэ. ИгъащIэм си адэр хъуанэу зэхэс-
хакъым, си анэм и гугъу умыщIыххэ. Ахэр игъа-
щIэм зэфIэмынауэ къысфIэщIырт, зэщыIеяуэ 
зэи зэрызмылъэ гъуам щхьэкIэ. 

Си адэр си анэм дежкIэ тхьэпэлъытэт. Ди адэр 
зыбгъэдэс Iэнэм бгъэдэтIысхьэу, шхэуэ слъэ-
гъуакъым зэи. Ди адэр езым и пэшым щышхэрт. 

Саугъэтышхуэр
мэжэрым  лъагъэс

ЦIыху  узыщI  щIэныгъэ

Пасэрейхэм я щэху

Нобель саугъэтыр зыт 
къэпщытакIуэ комиссэр 
тхьэмахуэ блэкIам зэхэтащ. 
Махуэкум наIуэ хъуащ Лите-
ратурэмкIэ тыгъэр Венгри-
ем щыщ тхакIуэ Краснохар-
каи Ласло зэрыратар. 

«УИ ФIЭЩ хъу и тхэкIэ 
жыжьаплъэм, дунейкъутэж 
гужьеигъуэм и зэманым 
 гъуазджэм и къарум и ина-
гъыр къызэригъэлъэгъуэфам 
папщIэ» - а псалъэхэмкIэ къа-
гъэлъэгъуащ илъэс 71-м ит 
Краснохаркаи Нобель и сау-
гъэтыр хуэфащэу къыщIа-
лъыта щхьэусыгъуэр. 

ТхакIуэр 1954 гъэм Венг-
рием хыхьэ Дьюлэ къалэ 
цIыкIум дунейм къыщы те-
хьащ. Абы и тхэкIэр зрагъэщ-
хьыр Кафкэ Франц, Бернхард 
Томас сымэ хуэдэу, «европей 
хъэтIкIэ», щIагъыбзэр щынэ-
хъыбэ сурэткIэ дунейр къэзы-
гъэлъагъуэхэрщ. ТхакIуэр 
зэрыцIэрыIуэр «ШейтIан тан-
го» зыфIища и романымкIэщ. 
Венгрием коммунизмэр теп-
щэу щыщыта лъэхъэнэм лей 
зытехьа къуажэм теухуащ. 
1994 гъэм ар и лъабжьэу 
 фильм ягъэувауэ щытащ. 
Зонтаг Сьюзан критикым и 
псалъэкIэ жыпIэмэ, Красно-
харкаи къохъулIэ гъащIэм 
щекIуэкI хабзэншагъэмрэ ар 

ипэжыпIэкIэ зэрыщытып хъэм-
рэ зэрызэ щхьэщыкIыр уи нэ-
гум къы щIигъэувэну. 2015 
гъэм мэжэр тхакIуэм Букер и 
цIэр зезыхьэ саугъэтыр, 2019 
гъэм - зэдзэ кIыгъэхэм папщIэ 
ят Лъэпкъ тхылъ тыгъэр къы-
хуагъэфэщауэ щытащ.

ЛитературэмкIэ саугъэтыр 
мы гъэм хуэбгъэфащэ хъуну 
къагъэлъэгъуахэм ящыщщ 
Японием щыщ Мураками Ха-
руки, Китайм щыщ Сюэ Кан, 
къинэмыщIауэ, Этвуд Марга-
рет, Рушди Салман сымэ. Но-
бель Альфред и уэсятым къы-
хинащ ар зратыпхъэ тхакIуэм 

бгъэдэлъын хуей Iэзагъыр 
зыхуэдэр: «ГъащIэр нэгъэса 
хъуным хуэунэтIа тхыгъэ щэ-
джащэ зи Iэдакъэ къыщIэ-
кIам». 

ЛитературэмкIэ а саугъэтыр 
яту къызэраублэ лъандэрэ, 
цIыхуитIым ар къыIахын яда-
къым: СССР-м щыщ Пастер-
нак Борисрэ (1958 гъэм) 
франджы тхакIуэ Сартр Жан 
Полрэ (1964 гъэм). Пастернак 
зэрыхагъэзыхьам и хъыбарыр 
хэIущIыIущ, Сартр тыгъэ лъа-
пIэр къыIихын щIимыдар 
цIыхубэ гулъытэ псоми зэры-
защидзейрт.

Уимыхьэпшып зэпхьэлIэныр зэрыгуэ ныхьымкIэ псо-
ри дызэакъылэгъущ. Ауэ щыIэщ хьэпшып лIэужьыгъуэ 
гуэр, и уасэр къызыгурымыIуэми лъапIэу хуэщэу. Зи 
 гугъу тщIыр тхылъырщ. 

ХЭТ хуэмейр губзыгъафэ къытеуэну? Тхы лъым а Iэма-
лыр уемыджэххэуи къует. Уи блэгущIэм том хьэлъэ гуэр 
щIэлъу узэхэзекIуэмэ, къуаплъыну фэмрэ ауэ сытми Iэпкъ-
лъэпкъыр зэрыбгъэнщI гуэр пIыгъымрэ зэхуэдэкъым, да-
уи. Армырамэ, сыт тхылъ емыджэм ар зэрищIынур? 
Хьэмэрэ ахэр къыщIидыгъунур? Пэжщ, тхылъым уасэ 
езытым ирищэжын папщIэ!

Жыжьэ къыщыщIэддзауэ дызэкIуалIэ темэр Европэм 
тхылъ лъапIэхэр зыдыгъу гуп цIыкIу къызэрыщаубыдарщ. 
2022 - 2023 гъэхэм къриубыдэу, абыхэм къэрал зы-
бгъупщIым я библиотекэхэм доллар мелуанищым нэбла-
гъэ зи уасэ пасэрей къыдэкIыгъуэхэр къыщIахащ. «Европэ 
библиотекэхэм урыс классикхэм я тхылъи 170-рэ щIадыгъу-
кIащ, доллар мини 3,3-м нэс хэщIыныгъэ ирату, - етх «Гар-
диан» инджылыз газетым. - Тхылъ кIуэдахэр зи Iэда-
къэщIэкIыр нэхъыбэу Пушкин Александррэ Гоголь Нико-
лайрэщ. Тхылъхэр щIэкIуэдыкIащ Германием, Латвием, 
Литвам, Польшэм, Финляндием, Франджым, Эстонием я 
библиотекэхэм». 

ХъунщIакIуэхэм я IэбэкIэр къащIа нэужь, хабзэхъумэхэр 
абыхэм я лъэужьым теуващ. ЦIыхуитI зэгурыIуэрт, дэфтэр 
нэпцI яIыгъыу библиотекэм щIыхьэрти, тхылъ хъумапIэхэм 
пасэрей къыдэкIыгъуэхэр къыщIрагъэхырт япэщIыкIэ. Зыр 
библиотекэм и лэжьакIуэм дэуэршэрыху, адрейм тхылъхэр 
щIихырт. Я щхьэм теухуауэ жаIэж хъыбархэм къэрал къэс 
зыщихъуэжырт: Хельсинки кIуэмэ, дыполякщ, жаIэрт. Ригэ 
дэт библиотекэхэм щIыхьэмэ - Украинэм щтапIэ дыкъи-
кIащ, Урысейм и тхыдэр дджыну щыжаIэрт. Варшавэ 
кIуэмэ - словакыу зыкъыщагъэлъа гъуэрт. 

2022 гъэм Латвием и хабзэхъумэхэм ДНК анализыр къа-
гъэщхьэпэри, Церекидзе Беку жы хуаIэ гуэрым гурыщхъуэ 
хуащIын щIадзащ, Куржым щыщу. Тхылъыжьхэр зэрызэра-
гъэпэщыж Iэмэпсымэхэм нэмыщI, абы къыкъуахащ Виль-
нюс, Киев, Мюнхен, Париж дэт библиотекэхэм зэрыщIыхьэ-
ну тхылъаджэ билет зыбжанэ. Хьэпшып гъуэтыгъуейхэм 
сату къыхэзыщIыкIхэм яхэту, ар нэхъ пасэми яубыдауэ щы-
тащ. Ауэ унафэ къыхуэзыщIар иджыри къахуэгъуэтакъым. 

2023 гъэм Польшэм и хабзэхъумэхэм иджыри цIыхуи-
тIым гурыщхъуэ хуащIын щIадзагъащIэу, 2024 гъэм 
Литвар, Польшэр, Франджыр, Швейцариер, Куржыр 
къызэщIэзыубыдэ хабзэхъу мэхэм я зэгухьэныгъэ къызэра-
гъэпэщащ. Лэжьэн зэрыщIадзэу, абыхэм къащIащ Цере-
кидзе Таллин дэт библиотекэхэм я зым XIX лIэщIыгъуэм 
къыдэкIа, Пушкин Александр и тхылъи 10 къызэрыщIихар. 
ХъунщIакIуэм тхылъхэм ятегъэпщIа, ахэр щыщIихкIэ 
къызэраубыдыфыну малъхъэдис дамыгъэхэр якIэрихат, 
ауэ пасэрей тхылъхэм я нэхъыбэм ахэр трагъапщIэркъым, 
тхылъымпIэр зэрытIасхъэм, тхылъыр зэпкъ рыхункIи зэ-
рыхъунум къыхэкIыу. 

Евросоюзым хиубыдэ къэралийм урыс классикхэм я 
тхылъхэр къыщадыгъуауэ цIыхуитху къаубыдащ 2025 гъэм 
и кум. Суд пащхьэм ирашауэ ягъэкъуаншэхэм яз Гоголадзе 
Аннэ зы къиумысащ Варшавэ апхуэдэ Iуэху зэрыщри-
гъэкIуэкIамкIэ. Абы зэрыжиIэжамкIэ, къаIэ рыхьа тхылъхэр 
нэгъуэщIхэм иратыжырти, езыхэм гугъуехьыпщIэ тIэкIу 
 кърату аркъудейт. Апхуэдэ щIэпхъаджащIэ гупхэр езыхэр 
зэрызэныкъуэкъужым къыхэкIыу, тхылъ лъапIэ къадыгъуа-
хэм я ныкъуэр нэпцIу къыщыщIэкIыжи къэхъуащ.

Бэрбэч ХьэтIутIэ и цIэр 
зезыхьэ Къэбэрдей-Балъ-
къэр къэрал университе-
тым щIалэгъуалэм папщIэ 
къызэрагъэпэща, «Жы лэ-
хуэщIэ» фIэщыгъэр зы-
гъуэта, зэIущIэ зыбжанэу 
зэхэт Iуэхугъуэ гъэщIэ-
гъуэныр иджыблагъэ ще-
кIуэкIащ. ПэхуэщIэр теухуат 
щIалэгъуалэм я псэкупсэ 
гъащIэм зегъэужьыным, 
жылагъуэм я пащхьэ къи-
увэ Iуэхугъуэхэр зэфIэха 
хъунымкIэ абыхэм я жэр-
дэмхэм зегъэубгъуным, 
ахэр гъащIэм хэпща зэры-
хъуным.

КъБКъУ-м IэщIагъэм зе-
гъэужьынымкIэ и къуда-
мэмрэ «ЩIэныгъэ» урысей-
псо зэгухьэныгъэмрэ зэгъу-
сэу къыхалъхьа жэрдэмым 
фокIадэ мазэ лъандэрэ 
цIыху 300-м щIигъу къы хы-
хьащ икIи, ар къыхэгъэщын 
хуейщ, узэщIыныгъэ мы-
хьэнэ зиIэ гукъэкIым и фIы-
гъэкIэ куэдым къыхахыну 
зыхуей IэщIагъэмкIэ теубы-
дагъэ ягъуэтащ.

Темыркъан Хьэту и цIэр 
зезыхьэ пэшышхуэм къы-
щызэхуэса щIалэгъуалэм 
псалъэ гуапэкIэ захуигъэзащ 
КъБР-м егъэджэныгъэмрэ 
щIэныгъэмкIэ и министрым 
и къуэдзэ Мысост Екатеринэ.

- Си гуапэщ зи къэкIуэным 
хуэпабгъэ, дызыхуэкIуэ ма-
хуэхэм зи Iуэхур зэрыхъунум 
ирипIейтей ныбжьыщIэхэр 
мымащIэу зэрыдиIэр. Зэры-
хъум хуэдэу ирехъу, си гуа-
щIэ хэлъкъым, жывмыIэу фи 
пщэдейрей гъащIэр фуб-
зыхуну фызэрыхэтым папщIэ 
псалъэ дахэ куэд фхуэфа-
щэщ. ИпэжыпIэкIэ, дызыхэ-
псэукI гъащIэр тынш дыдэ-
къым. Ар хьэлъэ къыт щы-
зыщI Iуэхугъуэхэр куэд дыдэ 
мэхъу, ауэ дымыгугъэу щыта-
тэмэ, дызыхущIэкъу Iуэхухэм-
кIэ фIэщыхъуныгъэ димыIа-
тэмэ, зыкъытхуэмыIэтыххэн-
кIи хъунут. ЦIыхур цIыху 
зыщIыр цIыхугъэращ, абы 
лъабжьэ хуэхъур лэжьыгъэ-
ращ. Ущылажьэм деж псэм 
зеузэщI, узыпэрыт IэнатIэм 
къыуит зэхэщIыкIым уи 
къэухьым зрегъэубгъу. Арых-
хэуи, щыIэныгъэмрэ лэжьы-
гъэмрэ зымащIэкIи зэпэ-
щIэпх мыхъуну зэпхащ. Дэ ди 
гугъапIэр фэращ, щIалэгъуа-
лэращ. Дауи, щхьэж и псэм 
фIэфIыращ къыхихынур, и 
гуащIэри, и щIэныгъэри зри-
тынур. Дэри, нэхъыжьхэр, 
дызыхуейр аращ. Апхуэдэу 
щыт пэтми, дэ дыхуейщ а 
къыхэфхыну IэщIагъэр жы-
лагъуэм я зыужьыныгъэм 
хуэгъэпсауэ щытыну. Щхьэ-
закъуэ насыпыр кIыхькъым, 
жылэ насыпращ жыжьэ 
узышэр. Псэм фIэфIу къы-
хэфха IэщIагъэм и щхьэпэ 
фэри фызыщыпсэу хэгъэгу-
ми екIын хуейщ. Сыщогугъ 
зэIущIэ зыбжанэу зэхэт мы 
жэр дэм щIагъуэм фи гуп-
сысэм и гъунапкъэхэм зы-
лъыIуагъэкIуэтыну, фызыте-
увэну гъуэгум и кIыхьа-
гъымрэ и бгъуагъымрэ зэры-
вигъэлъытэжыну, - жиIащ 
Мысост Екатеринэ.

Абы къищынэмыщIауэ, 
къу лыкъущIэм ныбжьыщIэ-
хэм дерс дамэдазэ папщIэу 
тренинг гъэщIэгъуэни яри-
тащ. «Къэбэрдей-Балъкъэ-
рым Iэ щIагъэм теухуауэ 
щыIэ Iэмалхэр» зыфIища и 
тренингым ар щытепсэ лъы-
хьащ къэрал къулыкъущIа-

пIэхэм лэжьэну ува цIыхум и 
IэнатIэкIэ зэрыдэкIуей щIы-
кIэр, зызыIэтыну хущIэкъум 
дежкIэ IэщIагъэмрэ щIэны-
гъэм рэ мыхьэнэуэ яIэр зы-
хуэдизым, министерствэмрэ 
 хэгъэгум ит еджапIэ нэ-
хъыщхьэхэмрэ зэры зэ дэла-
жьэ щIыкIэхэм, щIыналъэр 
зыхуэныкъуэ IэщIагъэхэмрэ 
гулъытэ хэха зыхуэщIыпхъэ 
унэтIыныгъэхэмрэ. Зи къэ-
псэ лъэныгъэр къызэ рымы-
кIуэу гъэщIэгъуэну зэхэзы-
гъэува щIалэгъуалэр дихьэ-
хащ, упщIэ зыбжанэкIи зы-
хуагъэзэну Iэмал яIащ.

- НыбжьыщIэхэм я дежкIэ 
мыпхуэдэ зэIущIэхэм мы хьэ-
нэшхуэ яIэщ. Псом хуэмыдэу 
абы и пщIэр щыин дыдэщ 
еджапIэ нэхъыщхьэр къэзыу-
хауэ лэжьапIэ къэзылъы-
хъуэхэм я деж икIи мы зэIу-
щIэм хуэдэхэм къыщыхалъ-
хьэ гупсысэхэр нэгъэсауэ 
 гъа щIэ гъуазэ яхуэхъуну къы-
з олъытэ. Зыщывгъэгъупщэ 
 хъунукъым дызыхэт гъащIэм 
улъэщIэмыхьэну зэрызиу-
жьыр, IэщIагъэ къыщыхэфх-
кIэ, сыт хуэдэ зэмани къы ф-
щхьэпэжын есэныгъэхэри 
зэвгъэгъуэтын зэрыхуейр. 
ЕгъэджакIуэр сабийхэм ща-
хыхьэкIэ, ябгъэдилъхьэну 
щIэныгъэр къызэкIуэцIихы-
фу, ар зэхэщIыкIыгъуэу яб-
гъэдилъхьэныр мащIэкъым. 
Ауэ, нобэрей дунейм къи-
гъэув Iуэхугъуэхэм ятещIы-
хьауэ жыпIэмэ, ар щыгъуэ-
зэн хуейщ технологием. Тхы-
лъым имытымкIэ дерсыр 
 игъэнщIрэ сабийхэм яригъа-
щIэр нэхъ щыз ищIын щхьэ-
кIэ, хищIыкIын хуейщ ком-
пьютерым, сыту жыпIэмэ, ар 
щызэрамыхьэ, интернетыр 
зыхэмытыж IэщIагъэ щыIэж-
къым. ДэнэкIэ умыплъэ 
ми, технологиещIэхэм зы-
щау бгъу. Абы къытхуегъэув 
Iэ щIагъэ къыхэзыхам есэны-
гъэ щхьэхуэхэр Iэмалыншэу 
едгъэщIэжын хуейуэ. Щыты-
кIэр зыхуэдэр щытщIэкIэ, 
дымы бэлэрыгъмэ, нэхъыфIщ, 
- къы зэщIикъуэжащ и пса-
лъэр Мысост Екатеринэ.

ЕтIуанэу псалъэр иратащ 
Налшык къалэм щIыпIэ 
унафэр щызехьэнымкIэ и 
Советым и депутат Сурковэ 
Екатеринэ. Абы и къэ псэ-
лъэныгъэр нэхъыбэу зытеу-
хуар жылагъуэм дежкIэ мы-
хьэнэ зиIэ пэхуэщIэр къы-
щыхэплъхьэм деж, Iэмалын-
шэу гу зылъытапхъэу къанэ 
Iуэхугъуэхэрщ.

- Жылагъуэ пэхуэщIэкIэ 
ды зэджэр цIыхухэр нэхъ 
зыхуэныкъуэ, щIэупщIэ зиIэ, 
гулъытэ хэха зыгъуэт Iуэху-
гъуэхэм я зэфIэхыныр псын-
щIэу зэблэзыгъэкI жэр-
дэмырщ. Апхуэдэ пэхуэ щIэ-
хэр куэду зэщхьэщокI. Пса-
лъэм папщIэ, хуэмыщIауэ 
псэу унагъуэм щхьэусыгъуэ 
зэмылIэужьыгъуэм къыхэ-
кIыу и мылъкур щыфIэкIуэд-
кIэ, абы дэIэпыкъуну гупыж 
зыщIыр зы жэрдэмщIакIуэ 
гуп ирокъу, ар жылагъуэ 
пэхуэщIэкIэ дызэджэм и зы 

унэтIыныгъэщ. Сымаджэм и 
узыншагъэр зэтегъэувэжы-
ным и IуэхукIэ, зэрыфщIэщи, 
зы цIыхури, зы къуажэри 
пэмылъэщыну узыфэм и 
Iэзэгъуэр зиIэ сымаджэщхэм 
еIэзапщIэ ин дыдэ жаIэ. 
Абыхэм ядэIэпыкъуну гу-
къыдэж зыщIхэри жэрдэм-
щIакIуэщ, ари зы унэтIыны-
гъэ щхьэхуэщ. Нэхъы щхьэ-
хэм ящыщщ утыкум къихьэ 
Iуэхугъуэм и мыхьэнэр уб-
зыхуныр, ар зэфIэха хъуным-
кIэ цIыхубэм уакъызэрыгу-
рыIуэн икIи гукъэкIыр къы-
зэрыбдиIыгъын псэлъэкIэ зэ-
гъэпэщыныр, жэрдэмыр 
зэ фIэкIыным хуэунэтIа ма-
хуэгъэпс зэхэбгъэувэныр. Зи 
чэзур япэ ибгъэщмэ, къы-
кIэлъыкIуэну лъэбакъуэр 
иужькIэ пчымэ, сыт хуэдизу 
пэхуэщIэм и зэфIэгъэкIыныр 
мыпIэщIэгъуэми, нэхъыбэ 
къыбдэхъунущ, нэхъ дзыхьи 
къыуагъэзынущ. Жылагъуэ 
пэхуэщIэр е жэрдэмыр къы-
хилъхьэфынущ хэти, ар ире-
цIыху щхьэзакъуэ, ар ире-
жылагъуэ зэгухьэныгъэ. Ауэ 
ар нэгъэсауэ зэщIа хъун па-
пщIэ, ищхьэкIэ зэрыжаIащи, 
IэщIагъэм къыдэкIуэу, есэ-
ныгъэ щхьэхуэхэри уиIэн 
 хуейщ. Зыр адрейм зэран 
хуэхъуркъым, уеблэмэ и 
щхьэ пэу къызэрызэрыкIынур 
нэхъыбэщ. Мыпхуэдэ зэIу-
щIэхэм гу лъывагъэтэнущ 
IэщIагъэм зиужьыныр, Iэна-
тIэкIэ дэкIуеиныр къы хэфлъ-
хьэ жэрдэмхэми гъащIэм 
елъыта куэд дыдэкIэ зэри-
щIыр, - жиIащ депутатым.

«ЖылэхуэщIэ» Iуэхугъуэр 
егъэджэныгъэм халъхьэ зы 
жэрдэм лIэужьыгъуэщ. Абы 
и фIыгъэкIэ еджапIэ нэ-
хъыщхьэхэм щIэс щIалэгъуа-
лэми, курыт щIэныгъэ зэ-
зыгъэгъуэт ныбжьыщIэхэ ми 
Iэмал яIэнущ къыхаха Iэ-
щIагъэм и щхьэпэр жыла-
гъуэ зэгухьэныгъэхэм, къэра-
лым, бизнес IэнатIэ зэмы-
лIэужьыгъуэхэм зэрырагъэ-
кIын есэ ныгъэхэр зрагъэ-
 гъуэ тыну.

Къыхэгъэщын хуейщ «Жы-
лэхуэщIэ» Iуэхугъуэр «ЩIэ-
ныгъэ. УзэщIакIуэ дерсхэр» 
пэхуэщIэм ипкъ иткIэ къы-
зэрызэрагъэпэщыр, къэ ра-
лым хыхьэ щIыналъэхэм 
 псоми зэрыщрагъэ кIуэкIыр, 
къы щаIэт Iуэхугъуэхэр куэд 
дыдэу зэрызэщхьэщыкIыр. 
Апхуэдэу Кавказым хиубыдэ 
щIыналъэхэм щекIуэкIащ 
микробиологиемрэ физи-
кэмрэ къыщегъэжьауэ хьэ-
рычэтыщIэ IэнатIэм нэ-
хъыщхьэу щызепхьэн хуей 
есэныгъэхэм щыщIэкIыжу 
къызэпкърызых дерс дамэ-
дазэхэр. ЩIыналъэ къэс хуи-
тыжщ езым дежкIэ мыхьэнэ 
зиIэ Iуэхугъуэхэм гулъытэ 
яхуищIурэ щIалэгъуалэм 
ядэлэжьэну, ахэр къызэры-
дахьэхыфыну псалъэмакъ-
хэр къыхалъхьэу щызэ  хуа-
шэсыфыну щIыпIэхэм щра-
гъэкIуэкIыну.

ШУРДЫМ  Динэ.

Дунейм щэнхабзэ куэд тетщ. Абыхэм я 
нэхъыбэм къызэ ращ тэмкIэ, лIахэр щIым 
щIалъ хьэри, я кхъащхьэм сын трагъэу-
вэж. Ауэ Китайм, Филиппинхэм, Индоне-
зием щопсэу лъэпкъ зыбжанэ, я лIахэр 
бэным далъхьэрэ, ахэр къыр задэхэм 
кIэращIэу. 

САГАДЭ жыхуиIэ бгылъэр Филиппинхэм 
я щIыналъэхэм хеубыдэ. Мыбы къыщо-
кIуэкI а пасэрей хабзэжьыр - бэныр 
къырым кIэрыщIэныр. Апхуэдэ щIыкIэкIэ 
щIалъхьэр зи ныбжь хэкIуэтахэрщ. Нэхъ 
гъэщIэгъуэныжращи, цIыхум и лIэгъуэр 
къэблэгъауэ щыхуигъэфащэм деж, жы-
гышхуэ егъауэ, абы бэныр и IэкIэ къыхеб-
зыкIри егъэувыж, и щыгъын нэхъыфI 
дыдэм лъэпкъ дамыгъэхэр тредзэ, ар щы-
гъыу бэным зэрыдалъхьэным хуэ дэу. 
Бэным щIыгъуу шэнт кIэрапхэ къыр джа-
бэм. ЗэрыжаIэмкIэ, лIам и псэр хьэршым 
ихьэжын и пэ къихуэу, а шэнтым тесщ.

НэхъыщIэIуэхэр «фIэщхъуныгъэм и ну-
рыр ямыгъэунэхуауэ, абы къыхэкIыу 
къырым кIэращIэну къамылэжьауэ къа-
лъытэри, щIым щIалъхьэ». 

Бэныр къырым зэрыкIэращIэм щхьэусы-

гъуэ зыбжанэ иIэщ. Псом япэрауэ, хьэдэр 
уафэм, Тхьэм нэхъ и гъунэгъуху нэхъыфIщ. 
Къищы нэмыщIауэ, лъагапIэм укъеплъы-
хыу уи унагъуэм укIэлъыплъыну, ухуэса-
къыну, удэIэпыкъуну нэхъ тыншу къа-
лъытэ. Иджыри зы щхьэусыгъуэ - апхуэдэ 
щIыкIэкIэ филиппинхэм щIыпIэ нэхъыбэ 
хуит къащI, гъавэ тепсэ, унэ тепщIыхь 
 хъуну.

Мы хабзэ гъэщIэгъуэныр илъэс 2500 - 
3000 ипэкIэ псэуа Бо китай лъэп къыжьым 
деж къыщежьэжу хуагъэфащэ. Къызэра-
хутамкIэ, щIыгум метри 100 - 200-кIэ 
теIэтыкIауэ бэныр къырым кIэращIэн па-
пщIэ, пасэрейхэр уэс ткIужыгъуэмрэ псы 
зыIэтыгъуэмрэ ежьэрт. Е къыр нэкIум пхъэ 
папцIэхэр хаукIэурэ, дэкIуеипIэ къызэра-
гъэпэщырти, абыкIэ драхьейрт бэныр. 
Абы щыхьэт техъуэ гъуанэпщIанэ бжы-
гъэншэхэр къырым телъщ.  

Дауэ мыхъуами, сыт хуэдэу демыгуп-
сысми, мы пасэрей хабзэр зэма ныжьым 
къыщожьэ. Хуэдгъэфащэ мыхъуми, фи-
липпинхэм я лIахэр къырым зэрыкIэра-
щIэм и пэжыпIэр зыми нэсу къитIэщIыфа-
къым. 

ФЫРЭ  Анфисэ.

Абы и шхыныр хутедгъэувэныр пщIэшхуэт сабий-
хэм ди дежкIэ. Нэхъыбэм ди анэрат хуэзыхьыр. 
Сабий нэхъыжьхэр укIытэрти, щIыхьэххэртэ-
къым. Сэ сызэ ры нэхъыщIэм къыхэкIыу, сы щIэ-
лъадэрт. Си нэгум щIэтщ ди анэр, шхыныр ди 
адэм хутригъэувэу, пхъуантэм и Iэр тегъэ щIауэ, 
абы шхэн иухыху пэплъэу щыту. ИгъащIэм абы 
къилъа гъуу тIысакъым. Апхуэдэу зым адрейм 
пщIэ хуищIырт. Сэ илъэсибл хуэдиз сыхъуми ара-
ти, «зэлIзэфыз» жыхуаIэм къикIри сщIэртэкъым. 
IэплIэ зэ хуащIуи зэи слъэгъуакъым. 

Ди адэр хьэщIэм хуэдэт: къокIуэж, йожьэж. 
КъыщыкIуэжхэр си махуэшхуэт. Ди адэр къы-
щыдыхьэжкIэ, ди анэм къыд жиIэрт: «ИIэ, 
псынщIэу фыкIуэ, фыпежьэ! Фи адэ дахэр къо-
кIуэж!» Псоми зитчырт. Сабий нэхъ инхэр 
къыстежырт, салъэ щIэмыхьэу. Ди адэм ар къы-
гурыIуэрти, абыхэм заришэкIа нэужь, сэ IэплIэ-
кIэ сыкъищ тэрт. Сэри и жыпхэр къэсщырт, зы-
гуэр зэрысхуигъэпщкIуам шэч къытезмыхьэу. 
Адрейхэм щхьэж къылъысыр къищта нэужь, сэ 
жып щхьэхуэ сиIэти, абы схурилъхьар къыщыс-
лъыхъуэрт. 

Ди адэр унэм щыщIэс зэман кIэщIым егъэлея-
уэ сынасы пы фIэт. ХьэщIэ щIэсу, абы и куэ щIым 
уисыныр насып курыхт. Сэ сыхъыджэбз гъэфIа-
ти, зыгуэрхэр зэхэсщIыхьыху, ди анэм си пIэ сри-
мыгъэзэгъэжу хъу къыщIэкIынтэкъым. Ди адэр 
щIэсмэ, абы сыкъызэрыригъэлынур сщIэрти, 
сыбгъэдэлъадэрт, зыри къызэIусэну хуимыту. 
Езыми жиIэрт: «Щхьэ хужьыр и хэщIапIэм 
 къекIуэлIэжащи, фыкъемыIусэ». ЩтапIэ сихьэ-
жым хуэдэт, зыри къы зэцырхъыну хуимыту. 

«ЗыщIыпIи сумыгъэхь, сэ уи гъусэу сыхэлъы-
нущ», - жесIэрт, ди адэр щыгъуэлъыжкIэ. Си 
шыпхъур зыщIэлъ, сабийхэм я пэшым пщэд-
джыжьым сыкъыщIыщыхутэр къызгурыIуэртэ-
къым. Си жагъуэ дыдэ хъурт ар, ауэ зыми 
 сеупщIыфыртэкъым. Сыкъэуша нэужь, аргуэру 
ди адэ-анэм я пэшым сахьыжырти, ди адэм 
жиIэрт: «Ныжэбэ гуэрым мыщэжь  укъилъагъуну 
къа кIуэри, зыгуэрхэр къыпхуихьащ». «Сытыт-тIэ 

сыщIыщIэмысыр мыбы?» - сеупщIырт сэри. 
«Ужейрти, укъэзгъэушыфакъым. Щхьэнтэ лъаб-
жьэм зыгуэр къыпхущIимынауэ пIэрэ?» Арати, 
си Iэхэр щхьэнтэ лъабжьэм щIэзгъэлъадэрт, аб-
дежым шоколад къызэрыщызгъуэтынур сщIэуэ. 
Абы щыгъуэ щыIа кIэнфетыр зыхуэдэр фщIэрэт? 
КIыхьу, и кIапитIыр бэлацэу, езыр зэ пэплIимэрэ 
дэтхэнэ лъэныкъуэми цIыхубз дахэ гуэрым и 
сурэт хэгъэжыхьауэ. КIэнфетым нэ мыщI, 
иджыри зыгуэрхэр щIэлъ хабзэт: щыгъэ, тхьэгъу, 
жьэ пшынэ, мажьэ къуаншэ, бра ныч хуэдэ гуэр-
хэр. Ди Тхьэ! ЗэрыхузэфIэкIыу дигъэгуфIэрт 
апхуэдэу ди адэм! 

Си адэмрэ сэрэ хадэм диту си нэгум сурэт 
къыщIоувэж. Си Iэпэр иIыгъщи, мыпхуэдэу жеIэ: 
«Къыпыч, мес мо балий фIыцIэращ нэхъ 
IэфIыр!» Хъыринэ тхуищIын фIэфI дыдэт. Ди 
гуэ щышхуэм хъыринэ кIэрыщIауэ апхуэдэт. Игу 
хэхъуэрт абы дызэрещIэм щхьэкIэ. 

Дзапэ уэрэд къриш зэпытт ди адэм, псом 
хуэмыдэу Урыс-Кавказ зауэм зэхалъхьахэр. 
Иджыпсту слъагъу хуэдэщ ар: алэрыбгъум тету, 
и IитIыр и щIыбагъым щызэрыдзауэ, икIукI-къи-
кIукIыу, и гум щIыхьауэ гъыбзэ жиIэу. Хъыбару 
жиIэжхэм седаIуэурэщ абыхэм къарыкIыр 
къыщызгурыIуар. Ди унэм хабзэм фIыуэ хэзы-
щIыкIхэр, тхыдэр зыщIэжхэр щызэхуэсырти, 
кIыхьу щызэдауэу, щыуэршэру щызэхэст. 

Урыс-Къэбэрдей зауэмрэ Урыс-Кавказ зауэмрэ 
къыздахьахэр гуузут ди адэм зэрызыхищIэр. Па-
щтыхьыр илъагъу хъуртэкъым, апхуэдэ къэрал 
ухуэкIэми гущыкI хуиIэт. Социалистхэм щIа-
хыхьари аращ. Иджы а уэрэдхэр зэрызмы-
щIэжыр сигу къоуэ, ауэ зы едзыгъуэ закъуэ сигу 
къинащ: 

Сабий цIыкIухэурэ къыхэгъыкIым
Топыжь гъуэжьым и шэм я щхьэр фIех. 
А псалъэхэр щыжиIэкIэ, сэри сыгъырт. Сабий 

цIыкIухэр къы зыфIэзгъэщIырти, а «топ» жы-
хуиIэр Iэмал имыIэу щIыху- фIыцIафэут си нэгум 
къызэ рыщIэувэр. Абы лъандэрэ зауэ жыхуаIэр 
слъагъу хъуркъым. Иджыпстуи шэч къытесхьэр-
къым абы нэхърэ нэхъ Iуэху икIэ, нэхъ гущIэ-
гъуншэ, цIыхум нэхъ хуэмыфащэ зэрыщы мы-
Iэм. Iуэху зэхэзэрыхьар зауэкIэ зэхахыжыркъым. 
Щхьэ къущIитар Iэнэм убгъэ дэтIыс хьэу, ар 
акъыл кIэ зэхэпхыжын щхьэ кIэщ, къамэр 
къыумып хъуэту. 

Ди адэр макъамэ къызэрыкI Iэмэпсымэхэми 
еуэфырт. Мандолинэ, балалайкэ, шыкIэп шынэ, 
пианинэ диIэт. Ди анэр дахэ дыдэу пшыни 
шыкIэпшыни еуэрт. Иджыпсту слъагъу хуэдэщ 
ахэр: ди адэр гъуэ лъыпIэкум исщ, и куэщIым 
шыкIэпшынэр итщи, бзэкъур абы ирегъажэ. Ди 
анэр шэнтым тесу, абы пшынэкIэ дожьу, тIуми 
лъагъуныгъэ уэрэдхэмрэ гъыбзэхэмрэ къраш. А 
концертхэр ди адэ-анэм зыгуэр щысу ира-
гъэкIуэкIыртэкъым зэи, сабийхэм тлъагъуу 
фIэкIа. Сэ апхуэдэм деж си псэр IукIауэ сыщыст. 
Сыту фIыщэу слъагъурэт тIури! Ауэ ди адэр, да-
уи, нэхъыфIу слъагъурт. Абы жиIамэ, зэфIэкIат. 
Ар зи фIыгъэр ди анэрщ. «Алыхьым апхуэдэ адэ 
къызэрывитам щхьэкIэ, фыгуфIэн хуейщ!» - 
къыджиIэ зэ пытт. Абы дыхуэфащэу дыщы тыну 
диущийрт. Куэд къыджи Iэжырт ди адэм теухуа-
уэ. А хъыбар псори зэщхьу иухырт: «Фи адэм 
фригушхуэн хуейщ: ар щабэщ, лIы къекIущ, 
фIыуэ фыкъелъагъу, нэхъ цIыхуфI уигъэлъы-
хъуэнщ». 

Ди анэр ди адэм апхуэдизкIэ дахэу те псэ-
лъыхьырти, зы да гъуэ зимыIэ щихъыу си фIэщ 
ищIат. Унэм зэрыщIэсым ар апхуэмыдэу жызэзы-
гъэIын зы ри щыдэслъагъуртэкъым. СыкъыдэкIуэ-
тейуэ, сэри зыгуэрхэр къэзгурыIуэ сыхъуа нэужь, 
 дауи, къэсщIащ ди адэр зэрымыщихъыр, ауэ ди 
анэм ар апхуэдэу къытфIигъэщIыфат.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-

еплъыкIэр зэтехуэ зэпыту щыт-
къым.

 Жыласэ Заурбэч (редактор нэ-
хъыщхьэ), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, Нэ-
щIэпыджэ Замирэ, Чэ рим Ма  
рианнэ, Щхьэ щэмыщI Изэ.

ЩоджэнцIыкIу Алий и цIэр зезыхьэ 
Къэбэрдей къэрал драмэ театрым 
щекIуэкIащ КъБР-м и Театр лэжьа-
кIуэхэм я зэгухьэныгъэм и зэIущIэ. 
Абы къыщапщытэжащ иужьрей илъэ-
ситхум IуэхущIапIэм зэфIигъэкIахэр 
икIи  щыхахащ Театр лэжьакIуэхэм          
я зэгухьэныгъэмрэ къэпщыта кIуэ ко-
миссэмрэ я уна фэщIхэр, абы и прав-
ленэм хэтынухэр. 

ЗЭIУЩIЭР иригъэкIуэкIащ КъБР-м 
щIыхь зиIэ и артист Атмурзаев Маго-
мет. Абы и лэжьыгъэм хэтащ КъБР-м и 
Iэтащхьэм и чэнджэщэгъу Уянаевэ Iэ-
минат, КъБР-м щэнхабзэмкIэ и минист-
рым и къуэдзэ Карчаевэ Iэминэ, 
 КъБР-м и Театр лэжьакIуэхэм я зэгу-
хьэныгъэм и унафэщI Фырэ Майе, Къэ-
бэрдей театрым и артисткэ ЖьакIэ-
мыхъу КIунэ, Балъкъэр театрым и лите-
ратурэ-драмэ Iыхьэм и унафэщI Кулие-
вэ Элизэт, Урыс театрым и унафэщIым 
и къалэнхэр зыгъэзащIэ Балъкъэр 
Юрэ, Музыкэ театрым и уэрэджыIакIуэ 
 Къуныжь Алим, Кавказ Ищхъэрэм  
Гъуа зджэхэмкIэ и къэрал институтым 
режиссурэмкIэ и кафедрэм и унафэщI 
Шэрджэс Мухьэмэд. 

ЗэIущIэм   лIыкIуэу 69-рэ хэтыну ира-
гъэблэгъати, псоми абы зыкърагъэ-
хьэлIащ.  КъБР-м и театрхэм я лэжьа-
кIуэ хэм  ящыщу иужьрей илъэс хэм          
дунейм ехыжахэм зэIущIэм хэтхэр зы 
дакъикъэкIэ яхуэщыгъуащ. Ди жагъуэ 
зэрыхъунщи, яхэщIар мащIэкъым: 
 КъБАССР-м и цIыхубэ артист Жыло-
къуэ Мухьэмэдин, РСФСР-м гъуа зджэ-

Мы махуэхэм Налшык 
Кавказ Ищхъэрэмрэ Уры-
сей Ипщэмрэ я театр гъэ-
лъэгъуапIэ нэхъыщхьэ 
 хъуащ. КъБР-м и Музыкэ 
 театрым жэпуэгъуэм и 13-м 
къы щызэIуахащ лъэпкъ 
драмэ театрхэм я «Южная 
сцена» фестивалыр. Ар 
къы зэрагъэпэщ УФ-мрэ 
 КъБР-мрэ ЩэнхабзэмкIэ я 
министерствэхэм, УФ-м и 
Театр  лэжьакIуэхэм я зэ-
гухьэныгъэмрэ абы и щIы-
налъэ къудамэмрэ.

- Фи махуэ фIыуэ, ди хьэ-
щIэ лъапIэхэ, лъэпкъыбэ 
фес  тивалым хэтыну, абы еп-
лъыну къэкIуа псоми! Къэ-
бэрдей-Балъкъэрым и театр 
лэжьакIуэхэм къабгъэдэкIыу 
нывжызоIэ ижь-ижьыж лъан-
дэрэ хьэщIэ зыфIэфI ди щIы-
налъэм Iуэху дахэкIэ фыкъы-
зэрытхуеблэгъар дызэригуа-
пэр. «Южная сцена» фес- 
ти ва лыр ди щIыналъэм 
зэ  рыщекIуэкIыр дэркIэ гу-
фIэгъуэщ. Ди республикэм        
и щэнхабзэ гъащIэмкIэ ар 
мыхьэнэшхуэ зиIэ Iуэхущ, 
иджырей драмэ театрым и 
зыужьыныгъэм зыхагъэ-
гъуэзэнымкIи  ар Iэма-
лыфIщ. Шэч  къытесхьэр-
къым лъэпкъ театрхэм я 
лэжьыгъэ нэхъыфIхэр уди-
хьэхыу зэрагъэлъэгъуэнум, 
ди щIыналъэм исхэу театр 
гъуазджэм дихьэххэм ахэр 

2004 гъэм Афины къалэм щекIуэкIа 
Олимп джэгухэм домбеякъ медаль 
къыщызыхьа, Урысей Федерацэм 
дзю домкIэ и командэ нэхъыщхьэм и 
тре нер нэхъыжь Тау Хьэсэнбий рес-
пуб  ликэм къэкIуэжауэ зэхьэзэхуэ гуэ-
рым сыщыхуэзащ иджыблагъэ. А Iэ-
малыфIыр къэзгъэсэбэпри, зэры-
жаIэу, гъуэгурыкIуэу упщIэ зыбжа нэ-
кIэ зыхуэзгъэзащ икIи гуапэу абыхэм 
жэуап къаритыжащи, фи пащхьэм 
нызолъхьэ. 

- Хьэсэнбий, республикэм дзюдом и 
Iуэ хур дауэ щыщыт нобэ, ди зэ фIэкI-
хэм арэзы укъащIрэ?

- Къэбэрдей-Балъкъэрым дзюдом 
фIы уэ зыщиужьащ икIи зыщеужь. Са-
бийхэми балигъхэми я ехъулIэныгъэхэр, 
дызыщыгуфIыкIынхэр ди мащIэкъым. 

- Уэ утыкум ущита зэманми УФ-м и 
командэ къыхэхам ди щIалэ куэд 
хэхуэу щытащ…

- Къапщтэмэ, Блий Iэюб иджыпсту 
къэ ралым и командэ къыхэхам хэтщ. 
Абы нэмыщI, УФ-м и иужьрей чемпио-
натым ди щIалитху хэхуащ. Апхуэдэуи, 
къэралым ныбжьыщIэхэмрэ щIалэгъуа-
лэмрэ я командэ къыхэхахэм хэтхэри 
диIэщ. 

Псори къызэщIэскъуэмэ, Гъэунэ Ан-
зор цIыхубзхэм я командэ къыхэхам и 
тренер нэхъыщхьэщ, кадет цIыхухъухэм 
я деж Щад Мурат, командэ нэхъыщ-
хьэм Хьэбэчыр Муратрэ сэрэ дыщы- 
Iэщ. Кавказ Ищхъэрэм и щIыналъэхэм я 
судьяхэм я комитетым Емкъуж Му хьэ-
мэд щытхьэмадэщ. Куэд щIакъым 
Бэрэздж Светэ дунейпсо категорие зи- 
Iэ судья зэрыхъурэ. УФ-м и иужьрей 
 чемпионатым и судья нэхъыщхьэу 
щытар аращ, командэм и тренер нэ-
хъыщхьэу сэ сыщыIащ.

Гулъытэр нэхъыбэмэ, дэIэпыкъуэгъу-
хэри щыIэмэ, нэхъыбэжи тхузэфIэкIы-
нущ. 

- Утыку нобэ ипшэ хъуну, зэфIэ-
кIыфI хэр къэзыгъэлъагъуэ дзюдоист-
хэр диIэ?

- Псалъэм и хьэтыркIэ, Быф Идар, 
Абазэ Астемыр, Байсиев Таулан, БищIо 
Атхъан сымэ си щхьэр занщIэу хуокIуэ, 
нэгъуэщIхэм я цIэхэр иджыпсту къиз-
мыIуауэ щытми. Я зэфIэкIхэм шэч 
къытумыхьэжыну мэлажьэ ахэр. Дзю-
домкIэ спорт еджапIэм яфIэфIу сабий 
куэд къокIуэ. Абы и унафэщIыр си шы-
нэхъыжь Тау Сэфарбийщи, абыхэм я 
Iуэху зытетым нэхъ сыщыгъуазэщ. Тхьэ-
махуэ къэс зэхьэзэхуэ зэхуэмыдэхэр 
республикэм щрагъэкIуэкI. Абы къакIуэ 
цIыкIухэм Мудрэн Беслъэн, Блий Iэюб 
сымэ я щапхъэщ, абыхэм ядоплъей, 
ещхь хъуну мэхъуапсэ икIи ерыщу за-
гъасэ. 

- Куэдрэ си гум къокIыж «Сы щы  цIы-
кIум, Щхьэлыкъуэ сыкъикIыурэ 
 Налшык сыкъакIуэрт тренировкэхэм. 
Пщы хьэщ хьи хъуауэ, дунейми щIыIэ 
зыкъищIауэ, автобусым сису сыщы-
кIуэж кIэ, къуажэм сыдэлъэдэжа 
нэужь, унэ сызыб лэж хэм я щхьэгъуб-
жэ къаблэхэм сы дэп лъырт икIи абы 
щIэс си ныбжьэгъу цIы кIухэм се-
хъуапсэрт, ярэби, унэ хуабэм щIэсщ, 
урокхэри ящIыжри шхауэ, джэгуу 
зэхэс хъунщ иджы, зи насып», жыпIэу 

Тэрч щIыналъэм и Урожайнэ къуажэм 
футбол цIыкIумкIэ зэхьэзэхуэ щекIуэкIащ 
иджыблагъэ. Къэрал кIуэцI IуэхухэмкIэ 
 органхэм я лэжьакIуэхэу зи къалэн зыгъэ-
защIэу 2005 гъэм жэпуэгъуэм и 13-м хэкIуэ-
дахэм я фэеплъу щытащ ар. Абы щызэ-
пеуащ 2015 - 2016 гъэхэм къалъхуа ныб-
жьыщIэхэр зыхэта командэу 6. 

ЗЭХЬЭЗЭХУЭМ щIимыдзэ щIыкIэ топджэ-
гухэмрэ зэпеуэм кIэлъыплъыну къэкIуахэм-
рэ зыхуагъэзащ Тэрч щIыналъэм и ОМВД-м  
и унафэщIым и къуэдзэ Къанджэшу Вале-        
рэ, Урожайнэ къуажэ администрацэм и 
унафэщI Сэхъу Анзор, Тэрч районым и ад-
министрацэм хабзэхъумэ IэнатIэхэм ядэ-
лэжьэнымкIэ и къудамэм и тхьэмадэ КIуантIэ 
Руслан сымэ. Абыхэм ягу къагъэкIыжащ 
щIэпхъаджащIэхэм япэщIэта хабзэхъумэхэм 
зэрахьа лIыгъэр икIи къыхагъэщащ цIыхубэр 

«Къэрал къулыкъущIа-
пIэхэмрэ щIыпIэ самоуп-
равленэхэмрэ я лэжьы-
гъэр хэIущIыIуу щытын» 
УФ-м и къэрал унафэм 
ипкъ иткIэ, Къэбэрдей-
Балъ къэр республикэм 
Ве теринар IуэхухэмкIэ и 
управ ленэм цIыхубэр щы-
гъуа зэ ещI социальнэ 
зэпыщIапIэхэм напэкIуэцI 
зэ ры щаIэм.

ДЯПЭКIЭ ветеринархэм я 
хъыбархэр «Вконтакте», 
«Од ноклассники», «Теле-
грам» социальнэ зэпыщIа-
пIэхэм къыщывгъуэтынущ.

КъулыкъущIапIэм и офи-
циальнэ напэкIуэцIхэм су-
рэтхэр, видео гъэщIэгъуэн-
хэр, управленэм нэхъ щIэ-
щыгъуэу къыщыхъухэр 
къралъ хьэ.

КъБР-м Ветеринар Iуэху-
хэмкIэ и управленэм и хъы-
бархэм илъабжьэкIэ къа-
кIуэ хэщIапIэхэм щыгъуазэ 
зыщыфщIыфынущ:

Вконтакте: https://vk.com/
uprvet07?from=groups

Одноклассники https://
ok/ru/group/70000004250792

Телеграм: https://t.me/
uprvet07

ЗэфIагъэкIахэр
къыщапщытэж

хэмкIэ щIыхь зиIэ и лэжьакIуэ Теувэж 
СулътIан, КъБР-м щIыхь зиIэ и артист-
хэу Iусейн Олег, Мэкъуауэ Хьэсэн, Ар-
хэст Хьэсэнбий, РСФСР-м щIыхь зиIэ и 
артисткэ Костюковэ Валентинэ, нэ-
гъуэщIхэри.

Фырэ Майе къытеувыIащ 2021 гъэм 
щы щIэдзауэ нобэм къэсыху зэфIа-
гъэкIа лэжьыгъэм. Абы къыхигъэщащ 
я IуэхущIапIэр къызэрызэрагъэпэщрэ 
илъэс 80 зэрырикъур 2021 гъэм зэра-
гъэлъэпIар икIи абы ирихьэлIэу Къэ-
бэрдей драмэ театрым и пэIущIэ пэ-
шым гъэлъэгъуэныгъэ къызэры щы зэ-
рагъэпэщар. Апхуэдэу, ЩоджэнцIыкIу 
Алий и цIэр зезыхьэ Къэбэрдей къэрал 
драмэ театрым, Кулиев Къайсын и  цIэр 
зезыхьэ Балъкъэр къэрал драмэ те-
атрым, Горький Максим и цIэр зезы-      
хьэ Урыс къэрал драмэ театрым 2022 
гъэм ягъэлъэпIащ ахэр къызэрызэра-
гъэпэщрэ илъэс 85-рэ зэрырикъур. 
Къи нэмыщIауэ, КъБР-м и Музыкэ те-
атрым 2023 гъэм игъэлъэпIащ ар къы-
зэрызэIуахрэ илъэс 55-рэ зэрырикъур. 
Театрхэм я лэжьакIуихым къыфIащащ 
«Адыгэ Республикэм щIыхь зиIэ и ар-
тист» (Къэбэрдей драмэ театрым и ре-
жиссёр нэхъыщхьэ Шыбзыхъуэ Басир), 
«КъБР-м и цIыхубэ артист» (Къэбэрдей 
драмэ театрым и актрисэ Шыбзыхъуэ 
Барисэт), «КъБР-м щIыхь зиIэ и артист» 
(Къэбэрдей драмэ театрым и артист Тэ-
мазэ Лиуан, Урыс драмэ театрым и ак-
трисэ Терехинэ Еленэ, Музыкэ теат- 
рым и уэрэджыIакIуэ Кърым Иринэ, 
Музыкэ театрым и артисткэ Бэлахъуэ 
Анитэ) цIэ лъапIэхэр. 

Фырэ Майе къытеувыIащ къапщытэ-
жа пIалъэм къриубыдэу Театрхэм я ду-
нейпсо махуэр, «Илъэсым и театр 
лэжьакIуэ нэхъыфI» зэпеуэм щытекIуа-
хэр зэрагъэлъэпIам, УФ-м и цIыхубэ ар-
тистхэу ТIыхъужь Алийрэ ДыщэкI 
КIунэрэ я цIэхэр зезыхьэ   Кавказ 
 Ищхъэрэ театр фестивалыр КъБР-м 
Щэн хабзэмкIэ и министерствэм и гъу-
сэу къызэрызэрагъэпэщам, абы къы-
щы хэжаныкIахэм гулъытэ зэрыхуа-
щIам. «Сабийхэм яхуэгъэза театр лэ-
жьы гъэ нэхъыфI» зэхьэзэхуэр, «Илъэ-
сым и юбиляр», «Фэеплъ» пшыхьхэр, 
республикэм и театр лэжьакIуэхэм я 
зэIущIэхэр,  республикэм и театр 
 гъуазджэр зэрызэфIэувамрэ абы зэ-
рызиужьамрэ ятеухуа зэхыхьэхэр, 
«Илъэ  сым и унагъуэ нэхъыфI», 
ТекIуэныгъэ Иныр ди къэралым 
къызэрихьрэ илъэс 80 зэ рырикъум и 
щIыхькIэ къызэрагъэпэща махуэщIхэр, 
республикэм и  театр лэжьакIуэхэм 
ящыщу Хэку зауэшхуэм хэтахэм «Они 
сражались за Родину» и фIэщыгъэу 
 хуащIа гъэлъэгъуэныгъэр, нэгъуэщI-
хэри гъэщIэгъуэну щытащ абыхэм хэ-
та, еплъа псом дежкIи. Дзэ Iуэху хэхам        
хэтхэм я бынхэм, унагъуэ хуэмыщIахэм, 
интернатхэм щапI сабийхэм  папщIэ 
пщIэншэу спекталхэр зэрагъэ лъэгъуар, 
узыншагъэр щрагъэфIакIуэ «Радуга» 
центрым Луганск, Белгород  областхэм 
къикIауэ щыIа ныбжьы щIэхэм я нэгу 
зэрызрагъэужьар гуа пэщ. 

Езы артистхэм ехьэлIауэ яхузэфIэ-
кIам и гугъу щищIым, къыхигъэщащ зэ-
гухьэныгъэм хэтхэр я узыншагъэр ира-
гъэфIэкIуэну зыгъэпсэхуакIуэ зэрагъэ-
кIуамрэ псэуныгъэм епха нэгъуэщI Iуэ-
хухэмкIи зэрадэIэпыкъуамрэ. Фырэ 
 Майе КъБР-м ЩэнхабзэмкIэ и ми-
нистерствэм фIыщIэ хуищIащ къыхалъ-
хьэ Iуэхухэр сыт щыгъуи къазэрыдиIы-
гъымрэ къазэрыдигъэпсынщIэмрэ па-
пщIэ. 

КъэпщытакIуэ  комиссэм и унафэщI 
Къуныжь Алим тепсэлъыхьащ я лэжьы-
гъэм кърикIуахэм. Абы жиIащ КъБР-м 
и Театр лэжьакIуэхэм я зэгухьэны-          
гъэм и лэжьыгъэм ныкъусаныгъэ зэ-
рыхэмылъыр. Къуныжьым къигъэлъэ-
гъуащ иужьрей илъэситхум  театр лэ-
жьакIуэ 840-м зэрахузэфIэкIкIэ зэра-
дэIэпыкъуар, стипендие зэрыратар, 
зыгъэпсэхуакIуэ Дагъыстэнымрэ Нал-
шык и санаторэхэмрэ зэрагъэкIуар. 

ЗэIущIэм хэтхэм зэдэарэзыуэ Фырэ 
Майе хахыжащ КъБР-м и Театр лэжьа-
кIуэхэм я зэгухьэныгъэм и унафэщIу. 
Зэхыхьэм щагъэбелджылащ Театр лэ-
жьакIуэхэм я зэгухьэныгъэм и X зэ-
хуэсым, Москва етIанэгъэ щекIуэкIы-
нум, ди республикэм и лIыкIуэу хэтыну-
хэр. Гулъытэ зыхуэщIыпхъэу къагъэлъэ-
гъуа Iуэхухэм ящыщщ артист ныбжьы-
щIэхэм ядэIэпыкъун, абыхэм нэгъуэщI 
къалэхэм, къуажэхэм зыкъыщагъэлъэ-
гъуэныр къахузэгъэпэщын, щэнхабзэ 
щIэинхэр хъумэн зэрыхуейм ехьэлIа-
хэр. КъищынэмыщIауэ, зэIущIэм къуда-
мэм и уставым зэхъуэкIыныгъэхэр щы-
халъхьащ. 

БЖЬЫХЬЭЛI  Розэ.

Театрхэм я махуэхэр

ягу зэрыдыхьэнум, я нэгу 
зэрызрагъэужьынум, - жиIащ 
КъБР-м и Театр лэжьакIуэ-
хэм я зэгухьэныгъэм и уна-
фэщI Фырэ Майе. 

Ар къеджащ УФ-м и цIы хубэ 
артист Машков Владимир фес-
тивалым хэтхэм  къа  хуигъэхьа 
хъуэхъум. Абы итщ:

- «Южная сцена» фести-
валым хэтхэм, абы и хьэ-
щIэхэм, ар къызэзыгъэпэща-
хэм, театреплъхэм фIэхъус 
гуапэ фызох! Фестивалыр 
щекIуэкIыну махуэхэм Нал-
шык щызэхуэсынущ Уры-

сейм и щIыналъэхэм я 
лъэпкъ театрхэр, Абхъазым, 
Осетие Ипщэм я театрхэр. 
Быдэу си фIэщ мэхъу артист 
Iэзэхэм я зэфIэкIыр абдеж 
зэрыщагъэлъэгъуэнур, театр 
лэжьакIуэхэм я Iэзагъым ха-
гъэхъуэнымкIэ ахэр щхьэ пэ 
зэрыхъунур, театр гъуазджэм 
и зыужьыныгъэм хэлъ хьэ-
ныгъэ зэрыхуащIынур. Ар-
тистхэм гукъыдэж фиIэу 
 зыкъэвгъэлъэгъуэну, теат р-
еплъ хэм лэжьыгъэхэр гукъи-
нэж фщыхъуну!

Фестивалым и къэп щы-
такIуэ гупым и уна фэщI, фи-
лологие щIэ ны гъэхэмкIэ док-
тор, профессор, УФ-м и школ 
нэхъыщ хьэм щIыхь зиIэ и 
лэжьакIуэ, Театр гъуазджэм-
кIэ Урысей институтым 
тхыдэмкIэ, философиемрэ 
литературэмкIэ и кафедрэм 
(ГИТИС) и уна фэщI Ястребов 
Андрей зэ хыхьэм хэтхэм фIэ-
хъус гуа-пэ кIэ захуигъэзащ 
икIи къыхигъэщащ гуапа-
гъэмрэ за хуа гъэмрэ зи лъаб-
жьэ фес  ти валым и фIы-
гъэкIэ театр гъуазджэм и 
 хабзэ дахэхэр дяпэкIи яхъу-
мэну, зрагъэужьыну зэры-
щыгугъыр.

ЩоджэнцIыкIу Алий, Ку-
лиев Къайсын я цIэхэр 

зезыхьэ драмтеатрхэм, Нал-
шык и къэ рал киноконцерт 
гъэлъэгъуапIэм жэпуэгъуэм 
и 13-м щыщIэдзауэ и 18 
пщIондэ щокIуэкI Кавказ Ищ-
хъэрэм и лъэпкъ театрхэм я 
спектакль нэхъыфIхэр. Жэп-
уэгъуэм и 13-м фестивалыр 
къызэIуахащ Горький Мак-
сим и цIэр зезыхьэ Урыс 
къэрал драмэ театрым          
игъэлъэгъуа «И жизнь, и 
слёзы, и любовь» спектак-
лымкIэ. Пушкин Александр и 
повестхэм къыт ращIыкIа мы 
лэжьыгъэр зыгъэувар ре-
жиссёр Толстовэ Евгениещ. 
Щэбэт пщIондэ хьэщIэхэмрэ 
республикэм исхэмрэ зыха-
гъэгъуэзэну Iэмал яIэщ Аб-
хъазым, Дагъыстэным, Шэ-
шэным, Ингушым, Къэбэр-
дей-Балъкъэрым, Адыгейм, 
Къэрэшей-Шэрд жэсым, 
Осетие Ищ хъэрэ-Аланием, 
Осетие Ипщэм я театр нэ-
хъыщхьэхэм я зэфIэкIхэм. 
Музыкэ театрым и пэIущIэ 
пэшым щагъэлъагъуэ рес-
публикэм и театр гъу азджэм 
и тхыдэр къыщыгъэлъэгъуэ-
жа, артистхэм я сурэтхэу 
яхъу мэхэм ящыщ.

ТЕКIУЖЬ Заретэ. 
Сурэтхэр Къарей Элинэ 

трихащ.

ТАУ Хьэсэнбий: 

абыхэм уехъуапсэу зэрыщытар къы-
зэрызжепIэжар. Уэ, абы щыгъуэм, 
укIуэжу, тренировкэ нэужьым, зыб-
гъэпс кIы жын, ушхэн, дерсхэр 
бгъэзэщIэжын хуейуэ иджыри 
къыппэщылъу. АтIэ, апхуэдэ гугъуехь-
хэм пэщIэтыфын сабийхэр диIэ но- 
бэ?

- Дауи, диIэщ, ауэ ар къыщыпхуэщIэ-
нур псори зэфIэкIа нэужьщ. Сэ жы-
хуэсIэр, чемпион хъуарэ спортым 
пщIэрэ щхьэрэ щызригъэгъуэта иужь-
кIэщ. Абыхэм унэмысу щытмэ, гъуэ-
гуанэ къэпкIуар зыхуэдари, гугъуехьу 
бгъэвари зыми ищIэнукъым, яфIэ-
гъэщIэгъуэни хъунукъым. Псалъэм 
 папщIэ, ищхьэIуэкIэ зи гугъу щысщIа 
Быф Идар Ислъэмей къуажэм махуэ 
къэс къикIыурэ зегъасэ. Ари гъуэгуанэ 
цIыкIукъым. ЩIалэхэри диIэщи, Тхьэм 
жиIэмэ, ехъулIэныгъэхэри диIэнущ. 

- Узэбэнахэм ящыщу хэт нэхъ лъэщ 
дыдэу къыппэщIэхуар уи лъэхъэнэм?

- Куэд хъурт ахэр, ауэ къахэзгъэщхьэху-
кIынут Голландием и бэнакIуэ Хузингэ 
Марк. Ар Олимп джэгухэм я чемпионщ 
икIи призерщ, европей чемпионатыр 
тхуэнейрэ къихьащ. ЩIалэ быдэт ар. 
Дапхуэдизрэ семыбэнами, зэ закъуэ сы-
текIуэфауэ аращ абы, адрейхэр псори 
сфIихьащ. 

- ЗэфIэкIым насыпырыхь жыхуаIэр 
дэ щIы мыгъумэ, гугъущ лъагапIэш хуэ-
хэм унэсыну…

- Спортым ехъулIэныгъэ ущиIэныр 
куэдым епхащ: гугъуехьым, укъэзыухъу-
реихьхэм, уи щIыбагъ къыдэтхэм, нэ-
гъуэщI-къинэмыщIхэм. Уи зэфIэкIхэмкIэ 
уи хьэрхуэрэгъухэм нэхърэ зы щхьэкIэ 
умынэхъ лъагэу щытмэ, гугъущ зыгуэр-
хэр къэпхьыну. Ауэ насып гуэри хэлъын 
хуейщ абы. Зэныкъуэкъур щыкуэдым 
деж, уи насыпыр къызэрекIэрэхъуэкIы-
нур зыми ищIэркъым. 

Къэралым и командэ къыхэхам хэтхэм 
яжызоIэ: фэ цIыхуищэм фыщIегъу, 
зэхуэдэуи фогугъу, влэжьри зыщ. АтIэ, 
абы нэмыщI, иджыри лейуэ зывмы-
гъасэу щытмэ, жыжьэ фынэсынукъым. 
Абы хохьэ спортсмен лъэщхэр зэры-
банэм теухуауэ щыIэ видеохэм еп-
лъыныр, дзюдом теухуа тхылъхэм 
еджэныр, щIэ гуэрхэр къэщIэныр, спор-
тым къигъэув мардэхэр Iыгъыныр, нэ-
гъуэщIхэри. 

Ахэр псори цIыкIуфэкIуу къыпщыхъу 
щхьэкIэ, мис а мыхьэнэшхуэ зимыIэу 
къыпщыхъухэращ ехъулIэныгъэр къы-
зыдэкIуэр. Ахэр псори зэхэплъхьэжу 
щыт мэ, купщIэшхуэ яIэ мэхъу. Мыд-
рейуэ, мыхьэнэшхуэ зиIэр - ар армы-
рами догъэзащIэ: махуэ къэс зыдо-
гъасэ. 

Си зэманым щыгъуэ, псом япэ сы-
къакIуэрти, псом яужь сыщIэкIыжырт 
залым. Тренировкэ сщIам ищIыIужкIэ, 
сыкъанэрти, сылажьэрт иджыри. Уеб-
лэмэ, ярэби сэ сщIэм нэхърэ нэхъыбэж 
зыгуэрым ищIэу щытмэ, абы и щхьэр 
тэмэм дыдэу къыщIэкIынкъым, щызы-
хужысIэжи къэхъуу. Нэхъыбэ пщIэныр 
егъэлеяуэ къысщыхъурт. 

ЩIалэхэм яжызоIэ: фэ цIыхуищэм 
фщыщу Олимпиадэм ягъэкIуэнур 
блырщ , адрейхэр абыхэм фадэIэпыкъу-
ну аращ. АтIэ, зыгуэр фыхъун мурад 
фиIэмэ, а цIыхуиблым захэвгъахуэ.

Къыхэзгъэщынщи, къэралым и ко-
мандэ къыхэхам иужьрей илъэсхэм 
 ехъулIэныгъэфIхэр диIэщ. Европей, 
 дунейпсо чемпионатхэм фIыуэ зы-
къыщыдгъэлъэгъуащ. Псом хуэмыдэу 
дунейпсо зэхьэзэхуэм дыщыбэнащ, 
япэм щымыIа зэфIэкIхэр къэдгъэлъа-
гъуэу.

Ди гуапэ зэрыхъущи, абыхэм яхэтщ ди 
щIалэ Блий Iэюб. Абы и зэфIэкIыр дуней 
псом щащIэ, езыри щыцIэрыIуэщ.

- Спортым и мыхьэнэр сыт уи деж-
кIэ?

- Гъуазджэм, щэнхабзэм цIыхухэмрэ 
лъэпкъхэмрэ зэрызэпащIэм, зэрызэра-
пхым хуэдэу, спортми къалэнышхуэ 
егъэзащIэ: къэрал зэпыщIэныгъэхэр, 
зэныбжьэгъугъэр егъэбыдэ. Аращ абы 
мыхьэнэ нэхъыбэ етын щIыхуейр. Я нэ-
хъыбэм къэралхэр къызэрацIыхур я 
спортсменхэмкIэщ. 

ДызыщыгуфIыкIынщи, дзюдом и за-
къуэ мыхъуу, нэгъуэщI спорт лIэужьы-
гъуэхэмкIи республикэм спортсменыфI 
куэд иIэщ. Псалъэм и хьэтыркIэ, Ахъмэт 
Амир ныбжьэгъу схуэхъуху, тхэквондор 
зищIысыр къызгурыIуэу щытакъым. 
ИужькIэ къэсщIащ ар зэрыспорт дахэр, 
и гугъуагъкIи дзюдом зыкIи къы зэ-
рыкIэрымыхур. Иджы абыкIэ екIуэкIыну 
дунейпсо чемпионатым ди щIыналъэм 
икIыу цIыхуитI кIуэнущ: Бекъул Ми-
ланэрэ Багъ Идаррэ. Къэбэрдей-Балъ-
къэрым и дежкIэ ехъулIэныгъэшхуэу 
къызолъытэ ар. 

Тхэквондом къыщекIуэкI хабзэхэм 
сызэрыщымыгъуэзам хуэдэуи, дзюдом 
хэзымыщIэкIхэми къагурыIуэркъым ди 
бэнэкIэм и щэхухэр. Футболращ гуры-
Iуэгъуэр: топ нэхъыбэ дэзыхур текIуауэ 
аращ. А псор щIыжысIэращи, спорт 
лIэужьыгъуэ куэдкIэ республикэр щIэ-
гушхуэн спортсменхэр диIэщ, абыхэм 
ядэIэпыкъун, защIэгъэкъуэн, адэкIэ 
гъэкIуэтэн хуейуэ аращ. 

 Олимп джэгухэм я чемпион ухъун 
ипэкIэ, псом япэрауэ, УФ-м и чемпиона-
тыр къыумыхьу хъунукъым. Абдеж 
къыщымынэу, хуэфащэ пщIэи бгъуэ-
тыжын хуейщ. Армырамэ, спортсменхэр 
зэбграшынущ. Нэхъыбэми къэхъур 
аращ. 

Епсэлъар
ХЬЭЩЫКЪУЕЙ Олегщ.

Гум имыхуж лIыгъэ
мамыру псэуным я гъащIэр зэрыщIатар.

Зэхьэзэхуэм ерыщагърэ Iэзагърэ къыщы-
зыгъэлъэгъуа командэхэм ящыщу кIэух 
зэхьэзэхуэм икIахэщ Терекскэ жылэм и «За-
ря»-мрэ Плановскэ къуажэм и «Шагъдий-
мрэ». КIэух зэIущIэм хухэха зэманыр и кIэм 
нэсащ ахэр зэрытемыгъэкIуауэ - бжыгъэр  
2:2-уэ. ИужькIэ, пенальти ягъэзэщIэн хуей 
 хъури, мыбдежым щынэхъ лъэщащ Те-
рекскэм и топджэгухэр - ахэр 3:2-у текIуащ 
икIи япэ увыпIэр къахьащ. 

Ещанэ хъуащ хэгъэрейхэм я «Торпедо» ко-
мандэр.

Зэхьэзэхуэм и гъуащхьэтет нэхъыфIу къа-
лъытащ Къэбардэ Болэт, топджэгу нэхъыфIу 
Азэмэт Ибрэхьим, гъуащхьауэхэм я нэхъыфIу 
Санэ Къантемыр къыхахащ, гъуащхьэхъу-
мэхэм - Балъкъэр Мухьэмэд. 

КЪУЭЖЕЙ Iэдэм.

КъБР-м 
ВетеринариемкIэ и 

управленэм и 
хъыбарегъащIэ

Гъуазджэ


